
Зыщ  ди  блэкIари,  зыуэ  щрет  ди  къэкIуэнури!

Лъэпкъ  
газетхэм  я  

къыдэкIыгъуэ  
зэхэт

Адыгэ тхыбзэм и махуэ лъапIэЩIы хъурейр къызэригъэщI рэ 
абы лъэпкъ куэд щопсэу. Дэтхэнэ-
ми ехъу лIэныгъэ иIэу зиужьын, и 
щэнхабзэм зы къиIэтын, къыщIэ-
хъуэ щIэб лэм гъащIэ хъуэпсэгъуэ 
яхуиухуэн папщIэ, мыхьэнэшхуэ 
иIэщ я тхыбзэр къызэгъэпэ щы-
ным. Адыгэ лъэпкъми нобэ бгъэ-
дэлъ зыужьыныгъэм, щIэныгъэм, 
гъэсэныгъэм, щэнхабзэм я лъап-
сэр ди анэдэлъ хубзэращ.

«ДИ бзэр ди псэщ» - жыдоIэ дэ, 
 дунейм дыкъытезыгъэхьа анэм 
къытIурилъхьа а фIы гъуэм дыщы-
тепсэлъыхькIэ. Бзэм и макъхэр 
къэгъэлъэ гъуа зэрыхъу тхыбзэри 
аращ. Анэ дэлъ хубзэр зей лъэп -
къым къыдекIуэкIыу, къыщIэхъуэ 
щIэб лэм Iурылъу къэтэджыныр уасэ 
зимыIэ фIыгъуэшхуэщ. Аращ ар 
лъэпкъыр зыIэт, адрейхэм езы-
гъэлъагъу, езыгъэ цIыху  дамэу, хэ-
купсэ зыIут цIыху хэр зэрыгушхуэ, 
зэрыпагэ, я напщIэм телъ лъапIэны-
гъэу ар къыщIалъытар.

Тыншу пхужыIэнукъым адыгэ 
лъэпкъым и тхыбзэм къикIуа гъуэ-
гуанэр. ЩIэныгъэлIхэм зэ ры жаIэм -
кIэ, илъэси 170-м нэсащ тхыбзэ диIэ 
зэ рыхъурэ. Сыт хуэдэ зэмани ди 
лъэпкъым и цIыху пэрытхэр,  хэкупсэ 
нэс хэр иропIейтей адыгэб зэм зи-
ужьыным, зиузэщIыным и Iуэхум. 
Пасэ зэманым абы елэ жьахэщ узэ-
щIа кIуэхэу Хъан-Джэ рий Сулъ тIан, 
Нэгумэ Шорэ, ХьэтIохъущокъуэ  
 Къазий, Тамбий Пагуэ сымэ. Абы-
хэм кърахьэжьа Iуэхум пи щэу, 
адыгэ бзэм и тхыбзэр зэ фIэ гъэу-
вэным пэрытащ лъэпкъ еджагъэш-
хуэ Бырсей Умар. 1853 гъэм гъат-
хэпэм и 14-м Тиф лис къалэм дунейм 
къы щытехьауэ щытащ абы и къа-
лэмыпэм къыпыкIа «Адыгэ псалъа-
лъэ» тхылъыр. А махуэр къалъытэ 
адыгэ тхыбзэм и щIэдзапIэу. Ар и 
 тегъэщIапIэу, ди лъэпкъ зэгухьэ-
ныгъэ нэхъ ин дыдэм - Дунейпсо 
Адыгэ Хасэм - 2003 гъэм унафэ 
щхьэ хуэ къищтащ гъатхэпэм и 14-р 
илъэс къэс Адыгэ тхыбзэм и махуэу 
дгъэлъэпIэным ехьэ лIауэ. Ди бзэм 
хуэфэщэн пщIэ рэ гулъытэрэ иIэн 
папщIэ, ап хуэдэ лъэпкъпсо унафэм 
мы хьэ нэшхуэ иIэщ.

4-нэ нап. 9-нэ нап. 11-нэ нап. 12-нэ нап.

«СищыIэныгъэ  кIэлэегъэджэ
сэнэхьатым  епхыгъ»

ДяпэкIэ  щыIэну
дыхуеймэ

ЗэрытхузэфIэкIкIэ
защIыдогъакъуэ Анэбзэ  щIыхуэр



КъБР-м и Iэтащхьэ КIуэкIуэ 
Казбек видеозэпыщIэныгъэ 
Iэмалхэм тету хэтащ Урысей 
Федерацэм и Президентым и 
полномочнэ лIыкIуэу Кавказ 
Ищхъэрэ федеральнэ щIына-
лъэм щыIэ Чайкэ Юрий ири-
гъэкIуэкIа зэIущIэм.

Абы кърихьэлIащ Урысей Фе-
дерацэм Граждан зыхъумэ-
жыныгъэм и IуэхухэмкIэ, къы-
зэрымыкIуэ щытыкIэхэмкIэ, 
къэхъуа гузэвэгъуэхэм я 
лъэужь хэр гъэзэкIуэжынымкIэ 
и министрым и къалэнхэр пIа-
лъэкIэ зыгъэзащIэ Чуприян 
Александр, Экологие, техноло-
гие, атом кIэлъыплъыныгъэм-
кIэ федеральнэ IуэхущIапIэм 
Кавказым щиIэ къулыкъущIа-
пIэм и унафэщI Цалиев Алан, 
ЩIыр къэгъэсэбэпынымкIэ фе-
деральнэ къулыкъум Кавказ 
Ищхъэрэм щиIэ щIыналъэ зэху-
аку IуэхущIапIэм и унафэщIым 
и къалэнхэр пIалъэкIэ зыгъэза-
щIэ Ярмолич Наталье, Рослес-
хозым Ипщэ федеральнэ щIы-
налъэм Мэз IэнатIэмкIэ щиIэ 
департаментым и унафэщI 
Костенич Пётр сымэ, нэгъуэщI-
хэри. Ахэр тепсэлъыхьащ 
 КИФЩI-м хыхьэ щIыналъэхэм 
мафIэс шынагъуэншагъэр 
къы щызэгъэпэщынымкIэ щыIэ 
Iэмалхэр къэгъэсэбэпыным, 
уэсым и ткIужыгъуэм къызэ-
рымыкIуэ щытыкIэхэр къэмы-
гъэхъуным егугъуным.

Чайкэ Юрий къыхигъэщащ 
УФ-м ШынагъуэншагъэмкIэ и 
Советым уэсукхъуэр къемыгъэ-
хынымкIэ, абы и лъэужьыр 
гъэзэкIуэжынымкIэ, щIыуэпс 
ма фIэсхэр къэмыгъэхъунымкIэ 
ищIа унафэр къэрал къулыкъу-
щIапIэхэм хъарзынэу зэра-
гъэзэщIам къыхэкIыу  КИФЩI-м 
и хэгъэгухэм щыIэ мэзхэм 
къыщыхъуа мафIэсхэр 2021 
гъэм тхукIэ нэхъ мащIэ зэры-
хъуар. Апхуэдэу 2020 гъэм - ма-
фIэс 37-рэ, 2021 гъэм 6 ятхащ. 
МафIэс здэщыIа щIыр нэхъа-
пэм гектар 467-рэ хъууэ щыта-
мэ, иджы гектар 19,5-м лъэIэса-
уэ аращ. Уэсукхъуэр къыщехкIэ 
къишэ гузэвэ гъуэхэри нэхъ ма-
щIэ хъуащ, цIыху хэкIуэдакъым, 
куэд икъутакъым. 2021 гъэм ду-
нейм и щытыкIэмрэ уэшхыш-
хуэхэмрэ кърикIуа хэщIыны-
гъэхэр сом мелуан 12 и уасэ 
 мэхъу. 

УФ-м и Президентым и пол-
номочнэ лIы кIуэм къыхигъэ-
белджылыкIащ къызэрымыкIуэ 

Псымрэ мафIэмрэ
зыщыхъумэным хуэхьэзырщ

Къэрал къулыкъущIапIэхэм                             Жылагъуэ

щытыкIэ къэхъу хъужыкъуэмэ, 
цIыхухэм икIэщIыпIэкIэ хъыбар 
зэрырагъащIэ Iэмалхэр зэтеуб-
лауэ, шынагъуэ къэмыгъэхъу-
ным кIэ лъыплъу, щытыкIэм къ-
иша лъэужьхэр и чэзум гъэ зэ-
кIуэжыныр япэ ирагъэщу ар зи 
нэIэ щIэтхэр лэжьэн зэры хуейр. 
КИФЩI-м и унафэщIхэм я пщэ-
рылъщ апхуэдэ къэхъу къа щIэ-
хэм цIыхухэр щахъумэныр, ма-
фIэсхэр къамыгъэхъуныр, уэс-
укхъуэм къишэ щытыкIэ шына-
гъуэхэм хуэсакъыныр.

ЗэIущIэм кърикIуахэр щы-
зэпкърихым, КIуэкIуэ Казбек 
жиIащ социальнэ сетхэмкIэ 
цIыхухэм хъыбар псори зэра-
Iэрыхьэр. А Iуэхум теухуауэ 
Къэбэрдей-Балъкъэр Рес-
публикэм лэжьыгъэ къызэ-
гъэпэща щокIуэкI, «Экология» 
лъэпкъ проектхэмрэ къэрал 
программэхэмрэ къагъэувхэр 
ягъэзащIэу. Псы Iуфэхэр зэра-
гъэбыда Iэмалхэр, лъэмыжхэм 
я щытыкIэр, псым ехьэлIа нэ-
гъуэщI ухуэныгъэхэр зэрыла-
жьэр къепщытэ къэрал къулы къу-
щIапIэ зэмылIэужьыгъуэ хэм я 
лIыкIуэхэр зыхэт комис сэм. 

2022 гъэм апхуэдэ Iуэхухэр 
нэхъ зыхуей хуэзэу къызэ-
гъэпэщыным сом мелуан 52-рэ 
хухахынущ. Джэрпэджэж къуа-
жэр псым имыхьын папщIэ, Хеу 
псы Iуфэр зыхуей хуагъэзэнущ, 
Малкэ псым и сэмэгурабгъу 
лъэныкъуэр щагъэбыдэнущ 
Прохладнэ и Iэгъуэблагъэм, 
Нал шыкыпсыр «Коммуналь-
ник» дачэ жылэмрэ Белэ Речкэ 
къуажэмрэ зэран хуэмыхъун 
хуэдэу елэжьынущ, апхуэдэуи 
Шэрэджыпсым Псынабэрэ Ок-
тябрьскэмрэ (Май щIыналъэ) 

щызыхъумэ ухуэныгъэхэр 
ящIы нущ. Лэжьыгъэ щекIуэкIы-
нухэм ящыщщ Тырныауз дэкI 
Бахъсэн псыхъуэри. 

Мы Iуэхум теухуауэ нэгъабэ 
куэд зэрызэфIагъэкIари жиIащ 
КIуэкIуэм. КъБР-м ЩIы уэпс 
 хъугъуэфIыгъуэхэмрэ эколо-
гием кIэ и министерствэм Шэ-
рэджрэ Бахъсэнрэ къимыун, 
Октябрьскэмрэ Тырныаузрэ 
псы дэмыуэн, Зеикъуэ зэран 
хуэмыхъун папщIэ зыхуей хуа-
гъэзащ. Герхожан-Суу псыр 
къуа жэхэм тэмэму дэжын хуэ-
дэу псыхъуэхэр ягъэкъэбзащ. 
Ста рэ Шэрэджрэ Шэрэдж Ищ-
хъэрэрэ я зэхуакум псы Iуфэхэр 
щагъэбыдащ, ар километр 
 1,2-рэ мэхъу.

МафIэс нэхъ къыщыхъу мазэ-
хэми ди хэгъэгур зэры-
хуэхьэзырыр жиIащ Iэтащхьэм. 
Мэлыжьыхьым щегъэжьауэ 
жэ пуэгъуэ пщIондэ щыIэщ 
апхуэдэ шынагъуэ. МафIэс къэ-
мыгъэхъуным мы гъэм сом 
мел уан 34-рэ трагъэкIуэдэнущ. 
Ди щIыналъэм иIэщ абы зэ ры-
пэщIэтын техники, мэз Iэгъуэб-
лагъэр зи нэIэ щIэт брига-
дэхэри. ИкIи а щIыпIэхэм 
 зэры щылэжьэнум зыхуагъэ-
хьэ зы ращ, мафIэс къэхъу хъу-
жы къуэмэ, псы къыздрашыну 
псыхъумапIэхэр яубзыхуащ, 
зэрекIуэлIэну гъуэгухэр ягъэ-
нэIуащ, къалэдэсхэм зыща-
гъэпсэху хъуну щIыпIэ 300-р 
зыхуей хуагъэзащ. «ЦIыхухэм 
яхэлъ жэуаплыныгъэми куэд 
елъытащ мэзхэм мафIэс къы-
щымыхъунымкIэ», - дыщIи-
гъуащ КIуэкIуэ Казбек. 

ШЫПШ Даянэ.

Къэбэрдей-Балъкъэрым аргуэру егъэхьэзыр Донецк, 
Луганск цIыхубэ республикэхэм зэрызащIигъэкъуэн пса-
пэхуэщIэхэр. Пщэдей гъуэгу техьэнущ ерыскъыхэкIрэ 
цIыхухэр зыхуэныкъуэ хьэпшыпу тонни 100-м нэблагъэ 
зэрылъ автомашинэшхуэхэр.

БЭЛЫХЬ хэхуа цIыхухэм зыщIагъэкъуэныр зи жэрдэмыр 
хьэрычэтыщIэхэм я зэгухьэныгъэмрэ гукъэкI зыщIа цIыху гу-
мащIэхэмрэщ. Донбассым ирагъэшэнущ хьэжыгъэу тонни 
100, минеральнэ псыуэ тонн 30, мыIэрысэ тонн 20, хадэхэкI 
фIэIугъэу тонн 20, кIэртIоф тонн 20, щыгъын, махуэ къэс 
узыхуэныкъуэ хьэпшып цIыкIуфэкIухэр.

«ЩIыналъэ сыхьэт» щригъэкIуэкIым, КIуэкIуэ Казбек къы-
хигъэщащ Луганскрэ Донецкрэ дадэIэпыкъуным мыхьэ-
нэшхуэ зэриIэр. Республикэм и Iэтащхьэм фIыщIэ яхуищIащ 
апхуэдэ гукъэкI зыщIа хьэрычэтыщIэ гупми цIыху щхьэхуэхэ-
ми. «Къэбэрдей-Балъкъэрым гулъытэкIэ къыщыгугъыу зэи 
зыри игъэщIэхъуакъым. Ди цIыхубэм сыт щыгъуи фIыуэ 
 къагуроIуэ зэманым къахуигъэув къалэнхэри, зыхуей хуэ-
зауэ ягъэзащIэ», - жиIащ КIуэкIуэ Казбек.

Нэхъ пасэу Донбассым хыхьэ республикитIым КIуэкIуэ 
Казбек и унафэкIэ хурагъэшауэ щытащ тонн 40 зи хьэлъагъ 
псапэхуэщIэхэр, псом хуэмыдэу сабийхэм япэIэбащ. Щхьэху-
имыту зи хэку зыбгынэнкIи хъуну цIыху 800-м нэс къри-
гъэблэгъэным хуэхьэзырщ Къэбэрдей-Балъкъэрыр. Сабий-
хэм я узыншагъэм кIэлъыплъурэ республикэм ит школхэм 
зэрыщрагъэджэнум епха унафэхэри къащтакIэщ.

КЪУДЕЙ Iэминэ.

«Къэбэрдей-Балъкъэр Республикэр 
илъэси 100 ирокъу» фэеплъ медалым 

 хэзыгъэгъуазэ тхыгъэм,  Къэбэрдей-Балъкъэр 
Республикэм и Iэтащхьэм 2022 гъэм мазаем и 

14-м къыдигъэкIа Указ №14-УГ-м, 
зэхъуэкIыныгъэхэр хэлъхьэным теухуауэ 

Къэбэрдей-Балъкъэр Республикэм и 
Iэтащхьэм и Указ 

1. «Къэбэрдей-Балъкъэр Республикэр илъэси 100 ирокъу» 
фэеплъ медалым хэзыгъэгъуазэ тхыгъэм, Къэбэрдей-Балъ-
къэр Республикэм и Iэтащхьэм 2022 гъэм мазаем и 14-м 
къыдигъэкIа Указ №14-УГ-м, мыпхуэдэ зэхъуэкIыныгъэхэр 
хэ лъхьэн:

а) япэ абзацыр мыпхуэдэу къэхьын:
 «Къэбэрдей-Балъкъэр Республикэр илъэси 100 ирокъу» 

фэеплъ медалыр (адэкIэ – фэеплъ медалыр) IыхьитIу зэ-
хэлъщ – хъурей теплъэ иIэрэ и диаметрыр мм 32-рэ хъууэ 
лъэныкъуитIымкIи зи бгъур къипща медалрэ мм 29 х 25 зи 
инагъ (и лъабжьэри хэту) фIэдзапIэу. Медалым дыщафэ те-
гъэлъэдащ икIи латуным къыхащIыкI.» ;

б) етIуанэ, ещанэ абзацхэм къыхэгъэкIыжын «фэеплъ», 
«темыцIуукI» псалъэхэр;

в) етхуанэ абзацыр мыпхуэдэу къэхьын:
«Медалыр плIимэ теплъэ зиIэ фIэдзапIэм пыщIащ 

тхъыхьрэ хъурей цIыкIукIэ зэпхауэ. ФIэдзапIэм ибгъухэмкIэ 
дэха иIэщ, мм 18 зи бгъуагъ муар лентIыр кIуэцIрышарэ 
фIэдзапIэм и кур зэщIикъузэу. Фэеплъ медалым и лентыр 
зэхэтщ зэщхьэщыту ирикIуэ зэхуэдиз Iыхьищу: и щхьэр - 
щIыху- щхъуантIэу, и кур – хужьу, и лъабжьэр – удзыфэу.»;

г) еханэ абзацым «фIэдзапIэ» псалъэм дэщIыгъун 
 «фэеплъ» псалъэр.

2. Мы Указым къару егъуэт официальнэу къыщытрадза 
махуэм щегъэжьауэ. 

Къэбэрдей-Балъкъэр Республикэм 
и Iэтащхьэ                                                         КIУЭКIУЭ Казбек

Налшык къалэ
2022 гъэм гъатхэпэм и 4-м
№21-УГ 

Къэбэрдей-Балъкъэрыр 
ядоIэпыкъу

ЯПЭ адыгэ егъэджакIуэу къа-
лъытэ Бырсей Умар езыр щIэ-
ныгъэ куу зыбгъэдэлъа, гъа-
щIэм гъуэгуанэ гугъу къыщы-
зыкIуа цIыхут. И ныбжьыр илъэ-
сибл фIэкIа мыхъуу ар 
яды гъури, Тыркум щыщ пэщэ 
гуэрым иращауэ щытащ. ЩIа-
лэ цIыкIур акъылыфIэу зэры-
щытым гу лъитэри, пэщэм абы 
егъэджакIуэ къыхуищтащ, щIэ-
ныгъи иригъэгъуэтащ. Зэман 
кIэ щIым къриубыдэу Умар зри-
гъэщIащ хьэрыпыбзэри, тыр-
кубзэри, франджыбзэри. Иужь-
  кIэ и щIэныгъэм хригъэгъэ-
хъуэну Бырсейр Франджым 
ягъа кIуэри, абы илъэсищым 
нэскIэ щеджащ. ЕджапIэр 
къиу ха нэужь Тыркум имы-
гъэзэжу и адэжь щIыналъэм 
къэкIуэжащ икIи 1843 - 1850 
гъэхэм урысыдзэм къулыкъу 
щищIащ. Бзэ куэд зэрищIэм и 
фIыгъэкIэ ар Ставрополь дэта 
гимназием ягъэкIуащ адыгэб-
зэр щригъэ джэну. А зэманым 
ирохьэлIэ ар адыгэбзэм и япэ 
алыфбейр зэхэгъэувэным ще-
лэжьар. Абы и лъабжьэр хьэ-
рып графикэ рат. Нэхъ иужьы-
IуэкIэ абы зэхигъэуващ адыгеи-
бзэм и грамматикэ икIи кав-
казыдж Услар Пётррэ 
Бырсейм рэ къэбэрдеибзэм и 
азбукэ 1862 гъэм къыдагъэ-
кIащ, урыс графикэм тету. А 
лэжьыгъэм хагъэхъуащ Быр-
сейм и ужь ита щIэныгъэлIхэм, 
къэхутакIуэхэм.

1917 гъэм екIуэкIа Жэпуэгъуэ 
революцэшхуэм и ужькIэ 
адыгэбзэм и алфавитыр урыс 
хьэрфхэм хуагъэкIуауэ щытащ. 
ИлъэситI-щы нэхъ дэмыкIыу 
бзэм и макъхэр къэгъэлъэ-
гъуэныр хьэрып хьэрфылъэм 
трагъэувэжащ. АбыкIэ къэбэр-

дей школхэм щрагъэджащ 
илъэс зыбжанэкIэ. А зэманым 
бзэм елэжьахэм ящыщщ Фэн-
зий Мэжид, ЩэрэлIокъуэ Та-
лъустэн сымэ.

1923 гъэм и пэщIэдзэм Псы-
хуабэ щрагъэкIуэкIащ адыгэб-
зэм зегъэужьыным хуэунэтIа 
зэIущIэ ин. Абы унафэ къыща-
щтащ адыгэбзэ алфавитыр 
дяпэкIэ латин графикэм те-
гъэувэн хуейуэ. А лэжьыгъэм 
яужь ихьауэ щытащ адыгэ 
щIэныгъэлI, еджа гъэшхуэ, хэ-
купсэ нэс Хъуран Батий. Абы и 
алфавитым цIыхубэр щыгъэ-
гъуэзэн мура дыр яIэу адыгэ 
щIэныгъэлIхэу Елбэрд Хьэ-
сэнрэ Къэшэж ТIалибрэ 1923 
гъэм къыдагъэкIауэ щытащ 
«Адыгэбзэм и азбукэ» тхылъыр. 
Совет псэукIэ хабзэм и лъаб-
жьэхэр ди щIыналъэм ща-
гъэтIылъа динымрэ цIыхубэ 
егъэджэныгъэмрэ зэпэIэщIэ 
ящIа нэужь, Елбэрд Хьэсэн 
 яхэтащ апхуэдэ Iуэху бгъэ ды-
хьэкIэр ди хэкум япэу щызэ-
тезыублахэм. НэхъапэIуэкIи ап-
хуэдэ еп лъы кIэт абы армыра -
ми и лэ жьыгъэм тегъэщIапIэ 
хуищIари, егъэджэныгъэ-гъэ-
сэныгъэ Iуэхур къэралым ири-
гъэкIуэкI политикэм и зы Iыхьэ 
щыхъум, зи лъэпкъыр фIыуэ 
зылъагъу, абы и къэкIуэнур дахэ 
хъуным зи гупсысэри Iуэху-
щIафэри хуэу нэтIа Хьэсэн нэхъ 

жыджэ рыжу иужь ихьащ Iэна-
тIэм  хуиIэ хъуэ п сапIэхэр на-
хуапIэ щIы ным.

Абы хуэдэу псэемыблэжу 
Iуэхум хэтащ адыгэлI пэрытхэу 
ЦIагъуэ Нурий, ЩоджэнцIыкIу 
Алий, Борыкъуей ТIутIэ сымэ, 
нэгъуэщIхэри. Къалэмыр тхы-
лъым дэщIыгъуу зи Iэдэж а хэ-
купсэхэм ялъэкI псори ящIащ 
адыгэ лъэпкъыр щIэныгъэм и 
нурым хашэнымкIэ. Ахэр хьэ-
лэлу хуэлэжьащ цIыхубэр кIы-
фIыгъэм къыхэшын Iуэхуш-
хуэм. КъыкIэлъыкIуэ илъэсым, 
алыфбеищIэм хэплъэжа нэ-
ужь, абы хэлъ ныкъусаныгъэ-
хэр игъэзэкIуэжщ, зыхущы-
щIэхэр хилъхьэжри, Хъуран Ба-
тий 1924 гъэм «Букварь» къы-
дигъэкIауэ щытащ. Абы 
зэ  хигъэува алыфбейр адыгэ-
хэм илъэс бжыгъэкIэ яхуэ-
лэжьащ. Ар щахъуэжар 1936 
гъэращ. А лэжьыгъэм а зэма-
ным хэлъхьэныгъэ ин хуищIауэ 
щытащ КIыщокъуэ Алими. Абы 
щыгъуэ адыгэбзэр урыс хьэр-
фылъэм и дамыгъэхэмкIэ къэ-
гъэлъэгъуэн щIадзэжауэ щы-
тащ, иджыри абы тетщ.

Адыгэбзэм и хабзэхэр зэте-
гъэувэным, ар къабзэу, шэ ры-
уэу Iуным, къытщIэхъуэ щIэб-
лэм анэбзэм и IэфIагъыр зыха-
щIэу псэуным лэжьыгъэшхуэ 
ирахьэлIащ зи лъэпкъым и 
къэкIуэнум щхьэкIэ зигури зи 

псэри уз ди еджагъэшхуэхэм. 
Апхуэдэхэщ Урыс Хьэталий, 
Къу махуэ Мухьэдин, Шагъыр 
Iэмин, КIэрашэ Зейнэб, Быр-
сыр Батырбий, Мамрэш Ким, 
КIуащ Тамарэ, Тау Хьэзешэ, 
 Багъ Пётр, Абрэдж Ачердан, 
Темыр Рае, нэгъуэщIхэри.

БлэкIа лIэщIыгъуэм и 60 
гъэхэм адыгэбзэм и пэжырыт-
хэмрэ нагъыщэ гъэувыкIэм 
 епха хабзэхэмрэ жыпхъэ пыу-
хыкIам ирагъэуващ, хьэрфхэм 
алыфбейм щаIэ зэкIэлъы-
кIуэкIэхэри яхъуэжащ. ЩIэны-
гъэлI цIэрыIуэхэу Урыс Хьэта-
лийрэ Зэхъуэхъу Лиуанрэ я нэ-
Iэм щIэту зэхалъхьа «Адыгэбзэ 
орфорграфиемрэ пунктуа-
цэмрэ я хабзэхэр» тхылъыр 
1963 гъэм КъБАССР-м и Совет 
Нэхъыщхьэм и Президиумым 
къищтауэ щытащ. Абы ипкъ ит-
кIэ, 1980 гъэм дунейм къы-
техьащ «Адыгэбзэ орфографи-
ческэ псалъалъэр», псалъэ 
мин 90 къызэщIэзыубыдэр. 
Къы хэгъэщыпхъэщ СССР-м а 
зэманым щыпсэу лъэпкъ ма-
щIэ хэм ящыщ гуэрми ап хуэдэ 
псалъалъэ лIэужьыгъуэ зэра-
мыIар.

Ноби лъэпкъ щIэныгъэлIхэр 
йолэжь ди анэдэлъхубзэм и ха-
бзэхэр зэпэщ щIыным, бзэм хэт 
псалъэхэр гъэкъэбзэным, лек-
сикэм нэхъри зегъэужьыным. 
Ди бзэр хъумэным елэжьыр 

щIэныгъэлIхэм, къэхутакIуэ-
хэм, егъэджакIуэхэм я закъуэ-
къым - абы ирогузавэ къэрал 
унафэщIхэри. КъБР-м щыпсэу 
лъэпкъхэм я анэдэлъхубзэхэр 
хъумэным, абыхэм адэкIи зе-
гъэужьыным хуэунэтIа унафэ 
зэмылIэужьыгъуэхэр ди Парла-
ментым къищтащ. Апхуэдэу 
илъэс зыбжанэ лъандэрэ рес-
публикэм и школхэм ящыщ 
куэдым пэщIэдзэ классхэр 
адыгэбзэкIэ щрагъаджэ. Анэ-
дэлъхубзэр къэкIуэну щIэб лэ-
хэм яхуэхъумэнымкIэ ари зы 
хэкIыпIэщ.

Дуней псом щызэлъащIыса 
Интернетми нобэ щыдиIэщ 
адыгэ сайтхэр. Ди анэдэлъхуб-
зэкIэ къыдэкI газетхэм - «Адыгэ 
псалъэм», «Адыгэ макъым», 
«Черкес хэкум» - адыгэбзэкIэ 
укъыщеджэфынущ, ущыпсэу 
щIыналъэрэ къэралрэ емы-
лъытауэ. «Адыгэ псалъэ» газе-
тыр махуэ къэс къыдокI элек-
трон жыпхъэми иту. ФIыгъуэш-
хуэщ таурыхъ цIэрыIуэхэм 
ящыщ куэдым хэт, ди сабийхэм 
фIыуэ ялъагъу лIыхъужьхэри 
адыгэбзэкIэ «зэрагъэпсэ лъар».

Лъэпкъым и блэкIари и но-
бэри къэзыгъэлъагъуэу, и тхы-
дэр, хабзэр, щэнхабзэр къэкIуэ-
ну щIэблэхэм яхуэзыхъумэу 
щыIэр тхыбзэрщи, абы сыт 
 щыгъуи гулъытэ хуэщIыпхъэщ. 
Зи бзэм хуэсакъ лъэпкъращ 
къэ кIуэну дахэ зиIэр, щIэблэ 
узын шэ къызыщIэхъуэнур, зэ-
маным текIуэнур. Ар зэи зы-
щыдгъэ гъупщэ хъунукъым.

ЖЫЛАСЭ Маритэ,
«Адыгэ псалъэ» газетым 

егъэджэныгъэмрэ щIэныгъэм-
кIэ и къудамэм и унафэщI, 

КъБР-м щIыхь зиIэ и 
журналист.

Зи  бзэм  хуэсакъыр
зэманым  токIуэ

Бзэр - псэм и мылъку гъэ тIы-
лъыпIэщ, лIэщIыгъуэ куэдкIэ цIыхум 
зэхуихьэсам и хъумапIэщ. Хьэуэ, ар 
ахъшэкъым, мывэ лъапIэкъым. Абы 
и лъапIэныгъэр нэгъуэщIщ: макъа-
мэу зэхэпх псалъэхэрщ, уэрэду къэIу 
псалъэ пычыгъуэхэрщ. Лъагъуны-
гъэм, ныбжьэгъугъэм, губжьым и 
псалъэхэрщ. ЩIэныгъэм, щэнхаб-
зэм я псалъэхэрщ. Абы нэмыщIу 
 Iущыгъэ ин зыщIэлъ жыIэгъуэхэрщ, 
псалъэжьхэрщ, пэж куэд къэзыIуатэ 
гушыIэ хъыбархэрщ. АдэкIэ къеб-
бжэкIмэ, уи гум хыхьэ усэхэрщ, 
уэрэдхэрщ, тхылъ Iущхэрщ. Ар псо-
ри бзэм и мылъкущ.

ХАМЭЩI щыпсэу цIыхум и дежкIэ 
сыту гуфIэгъуэшхуэ и анэдэлъхубзэр 
зэхихыныр! Зы анэбзэ псалъэм и 
 къару илъщ уигъэхъужыну, уи гур къи-
Iэтыну, уи гъащIэм гуфIэгъуэ къыхи-
хьэну.

Бзэ, сыту куэд пхузэфIэкIрэ! Уи мы-
цIыхугъэр ныбжьэгъу бощIыф, цIыху-
хэр зэкъубогъэувэф, лъэпкъым къару 
ин хыболъхьэ. Ауэ, махуэ къэс бзэр 
 къагъэсэбэпми, куэдрэ къохъу цIыхум 

абы хуэфащэ пщIэ хуимыщIу. Хамэб-
зэм къыхэкIа псалъэ куэдкIэ ар якудэ. 
Абы къыдэкIуэу, лъэпкъым и мылъку 
хъумапIэм хадз уасэшхуэ зиIэ, лIэщIы-
гъуэ мымащIэ зи ныбжь Iущыгъэхэр. 
И нэхъыбэм цIыхум и бзэр  игъэлъэпIэн 
щыщIидзэр хамэщI къы щыщыхутэм 
дежщ. 

Уи щIыгум къытеуэу ар зыубыдахэр 
псом япэу иужь йохьэ бзэр ягъэ-
кIуэдыным. Сыт щхьэкIэ? Бзэр щы-
мыIэмэ, лъэпкъри щыIэкъым. Нэхъ 
лъапIэу иIэр трахри, и щIыгум хамэр 
тепщэ щохъу. Бзэр зыфIэкIуэда 
лъэп къымрэ псэншэ, лъапсэншэ 
цIыхумрэ зэщхьщ. Апхуэдэ цIыхум 
лъапIэныгъэ иIэкъым, ар зыми епха-
къым.

Бзэншэ лъэпкъыр щIэщIыкI зимыIэ 
унэм ещхьщ. Жьыбгъэ къепщамэ, 
унэр зэтощащэ. ЦIыхухэри апхуэдаб-
зэщ - зэбгрощэщ. Анэдэлъхубзэ! 
Лъэп къым урипсэщ Уэ! ИгъащIэкIи ду-
нейм утетын, лIэщIыгъуэхэм уап хы-
кIын папщIэ, утхъумэнущ, ди Бзэ 
дыщэ!

КЪЭБАРТ  Мирэ.

Псэм  и  мылъку  гъэтIылъыпIэ

Гъатхэпэм и 12,
щэбэт 

ИнтернеткIэ цIыхухэм якIэлъып-
лъыныр мыдэным и дунейпсо ма-
хуэщ

Урысейм ЮстицэмкIэ и министер-
ствэм и Уголовнэ-гъэзэщIакIуэ Iэна-
тIэм и лэжьакIуэм и махуэщ

1918 гъэм Совет правительствэм и 
унафэкIэ, Москва къэралым и къала-
щхьэ хъужащ. Гъатхэпэм и 11-м Прави-
тельствэр Петербург кърагъэIэпхъу-
кIакIэт.

1912 гъэм къалъхуащ мэкъумэш щIэ-
ныгъэхэм я доктор, профессор, УФ-ми 
КъБР-ми щIэныгъэхэмкIэ щIыхь зиIэ я 
лэжьакIуэ, Хэку зауэшхуэм хахуэу хэта, 
1965 - 1973 гъэхэм КъБКъУ-м и ректору 
щыта КIэрэф Къамболэт.

1945 гъэм къалъхуащ УФ-ми Адыгэ 
Республикэми я цIыхубэ сурэтыщI  Къат 
Теувэж.

1955 гъэм къалъхуащ химие щIэны-
гъэхэм я доктор, КъБКъУ-м и профес-
сор, ЩIДАА-м и академик Хъурей Ар-
сен.

Дунейм и щытыкIэнур
«pogoda.yandex.ru» сайтым зэритым-

кIэ, Налшык уфауэ, къешх-къесу 
щыщытынущ. Махуэм хуабэр градус 1 - 
2, жэщым щIыIэр градуси 3 - 2 щыхъу-
нущ.

Гъатхэпэм и 13,
тхьэмахуэ

Вагъуэхэм щакIэлъыплъ щIэныгъэ 
IуэхущIапIэхэм я дунейпсо махуэщ

Урысейм щагъэлъапIэ Геодезиемрэ 
картографиемрэ я лэжьакIуэхэм я 
махуэр

1900 гъэм къалъхуащ композитор, 
УФ-ми КъБР-ми гъуазджэхэмкIэ щIыхь 
зиIэ я лэжьакIуэ, ди республикэм ма-
къамэ гъуазджэм зыщиужьыным хэлъ-

Мы  махуэхэм

Зыгъэхьэзырар
ЖЬЭКIЭМЫХЪУ Маринэщ.

Фадэр  зи  ныбжьэгъум  жып  гъуанэ  щIэтщ.
Лъэпкъ Iущыгъэ:

хьэныгъэшхуэ хуэзыщIа Шейблер Тру-
вор.

1939 гъэм къалъхуащ УФ-м гъуаз-
джэхэмкIэ щIыхь зиIэ и лэжьакIуэ, 
 КъБР-м щэнхабзэмкIэ щIыхь зиIэ и 
лэжьакIуэ, Шумахуэ Владимир.

1941 гъэм къалъхуащ УФ-м щIыхь 
зиIэ и метролог, КъБР-м промышлен-
ностымкIэ щIыхь зиIэ и лэжьакIуэ Шур-
дым Юрэ.

1953 гъэм къалъхуащ Къэрал лэ-
жьакIуэ, социологием и доктор, про-
фессор, ЩIДАА-м, Социальнэ щIэ-
ныгъэхэмкIэ академием я академик, 
АКъУ-м и ректор Хъунэгу Рашид.

1958 гъэм къалъхуащ медицинэ 
щIэныгъэхэм я доктор, КъБКъУ-м и 
профессор Iэрэмысэ Ринэ.

Дунейм и щытыкIэнур
«pogoda.yandex.ru» сайтым зэритым-

кIэ, Налшык уфауэ, къешх-къесу щы-
щытынущ. Махуэм хуабэр градус 1 - 2, 
жэщым щIыIэр градуси 5 - 3 щыхъу-
нущ.

Гъатхэпэм и 14,
блыщхьэ

1853 гъэм адыгэбзэкIэ къыдэкIащ 
Берсей Умар и «Адыгэ псалъалъэр».

1995 гъэм Налшык экономико-право-
вой лицей къыщызэIуахащ.

1913 гъэм къалъхуащ абхъаз тхакIуэ, 
Куржымрэ Абхъазымрэ гъуазджэхэм-
кIэ щIыхь зиIэ я лэжьакIуэ Гулиа Геор-
гий.

1937 гъэм къалъхуащ тхакIуэ, литера-
турэдж, критик, КъБР-м щэнхабзэмкIэ 
щIыхь зиIэ и лэжьакIуэ Къэрмокъуэ 
Хьэмид.

Дунейм и щытыкIэнур
«pogoda.yandex.ru» сайтым зэритым-

кIэ, Налшык уфауэ, къешх-къесу щы-
щытынущ. Махуэм хуабэр градус 1 - 2, 
жэщым щIыIэр градуси 4 - 2 щыхъу-
нущ.



«СищыIэныгъэ кIэлэегъэджэ 
сэнэхьатым епхыгъ»

Сыд фэдэрэ лъэхъани анахь 
мэ хьанэшхо зиIэ ыкIи къин-
хэм кIэлэегъэджэ сэнэхьатыр 
ащыщ. Мыщ Iоф рыпшIэныр 
пстэуми къадэхъурэп. Непэ 
сыкъызтегущыIэщт бзылъ-
фыгъэр илъэс 56-рэ хъугъэу, 
емызэщыжьэу, гухахъо хи-
гъуа тэу кIэлэегъэджэ сэнэхьа-
тым рэлажьэ. Ар Хьакуры-
нэхьаблэ игурыт еджапIэ ады-
габзэмрэ адыгэ литературэм-
рэкIэ икIэлэегъаджэу Мира 
Пановар (Хьамырзэкъор) 
ары. Ау зэкIэми ар зэрашIэ-
рэр ыкIи зэреджэхэрэр Анна 
Измайловна.

АННЭ Мыекъопэ кIэлэегъэ-
джэ училищыр къызеухым, 
исэ нэхьаткIэ апэрэ лъэбэ-
къухэр Шэуджэн районым ит 
къуаджэу Пщыжъхьаблэ дэт 
еджапIэм щидзыгъэх. Илъэс 
заулэ тешIагъэу апшъэрэ гъэ-
сэныгъэ зэригъэгъотыгъ. Ады-
габзэмрэ адыгэ литерату-
рэмрэкIэ ригъа джэхэу еуб-
лэшъ,  икъоджэ гупсэ къе-
гъэзэжьы ыкIи илъэс 54-м 
къыкIоцI иIофшIэгъухэм ахэт.

Сэ зэрэслъытэрэмкIэ, щыIэ-
ны гъэ гогум техьанэу зызгъэ-
хьазырыхэрэ ныбжьыкIэхэр еб-
гъэджэнхэм, бгъэсэнхэм сэнау-
щыгъэ ищыкIагъ. Ащ дыкIы-
гъужьын хэ фае гукIэгъур, 
щэ  Iагъэр, ищыкIэгъэ пхъэша-
гъэр, акъылыр ыкIи сабыйхэм 
яшIулъэгъу. Джа зэкIэри зэхэу-
гъоягъэу сигущыIэгъу хэлъых. 
Узылъызыщэрэ мэкъэ шъа-
бэкIэ мэгущыIэ, ыбзэ баи, Iэ-
дэбыр къебэкIы.

ИщыIэныгъэ гъогу рызэп-
лъэкIыжьымэ, ыгукIэ зэрэразэр 
тизэдэгущыIэгъу къыщыхигъэ-
щыгъ.

- СицIыкIугъом щегъэжьа-
гъэу сызыкIэхъопсыщтыгъэ, 
шIу  слъэгъущтыгъэ сэнэхьатым 
Iоф рысэшIэ, гухахъо хэсэгъуа-
тэ, - къеIуатэ Аннэ. - НэмыкI Iо-
фи сфэшIэн Iоу сшIэрэп. Си-
щыIэныгъэ кIэлэегъэджэ сэ-
нэхьатыр пытэу епхыгъ. А зэп-
стэури къысфэзгъэпсынкIэрэр 
сабыйхэр шIу дэдэ зэрэслъэгъу-
хэрэр ары. Мэкъэ инкIэ ахэм 
садэгущыIэнэу, агу хэзгъэ-
кIынэу ныбжьи сыгу къихьа-
гъэп. Сабыир бгъэсэным, пIо-
рэр ебгъэшIэным, узэхихыным 
апае рэхьатныгъэ пхэлъэу удэ-
зекIонэу щыт. Улъэшы хъущтэп, 
шIу зебгъэлъэгъумэ, уипред-
мети шIу ылъэгъущт.

Тиныдэлъфыбзэ изэгъэшIэн, 
илъэ гапIэ лъэхъан зэфэ-
шъхьафхэм бэрэ зызэбла-
хъугъ. Илъэс пчъагъэкIэ узэкIэ-
Iэбэжьмэ, сыхьат пчъагъэу 
бзэм изэгъэшIэн къыфыха-
гъэкIыщтыгъэр зэрэбэм ишIо-
гъэшхо къакIощтыгъ. КIэлэе-
гъаджэм зэрилъытэрэмкIэ, 
адыгабзэр адрэхэм афэдэп. 
Ащ уеджэ зыхъукIэ пIуныгъэ-
гъэсэныгъэр къыхэмыфэу 

Адыгэхэм тхэкIэ-еджэкIэ амал загъотыгъэр илъэси 100 
хъугъэ. Ащ фэдэ фитыныгъэ лъапIэр лъэпкъым къы-
фэзыхьыгъэр Октябрэшхор ары. 

АДЫГЭ шъолъырым зэфэдэкIэ еджэпIэ-унэхэр, ублэпIэ ыкIи 
классибл еджапIэхэр, ыужыIом гурыт еджапIэхэр къыщызэIу-
ахыгъагъэх. Гъэсэныгъэр лъэпкъыр ыпэкIэ лъызгъэкIотэщтэу 
зэрэщытыр къагурыIощтыгъ. 

Ащ дэжьым, Адыгэ хэку гупчэу агъэнэфэгъэгъэ Краснодар  
зыцIэ шIукIэ Iугъэ Адыгэ педтехникумыр 1925-рэ илъэсым 
къыщызэIуахыгъагъ. Хэкум а лъэхъаным анахь ищыкIэгъэгъэ 
кIэлэегъэджэ кадрэхэр ащ къыгъэхьазырыщтыгъэх, гъэсэны-
гъэ-шIэныгъэ дэгъухэр агъотыгъэу ыкIи цIыфыгъэ-хэбзэ да-
хэхэр ахэлъхэу ныбжьыкIэхэр къычIатIупщыщтыгъэх.

Лъэпкъ гупчэу Мыекъуапэ загъэнэфагъэр 1936-рэ илъэсыр 
ары, Адыгэ педтехникумри  Адыгэ педучилищ хъугъэу, мыщ 
къэкощыжьыгъ.

Непэ Адыгэ кIэлэегъэджэ колледжэу Советскэ Союзым и 
ЛIыхъужъэу Андырхъое Хъусен ыцIэ зыхьырэр анахь тарихъ 
еджэпIэжъхэм ахалъытэ, илъэсищкIэ иилъэси 100 хигъэу-
нэфыкIыщт. Мы еджапIэр илъагъо нэфынэу, ыцIэ ренэу Iэты-
гъэу раIозэ къырыкIуагъ. Педучилищыр къэзыухыгъэхэр арых  
адыгэ лъэпкъ гъэсэныгъэм шIэныгъэ лъэныкъуабэмкIэ зы-
къыщызыушыхьатыгъэхэу, адыгэ лъэпкъыр а гъогукIэ тезы-
щагъэхэр. Ахэр  шIэныгъэлэжьых, тхакIох, усакIох, архиоло-
гых, журналистых, кIэлэегъаджэх – лъэпкъым кIэсэн пытэу 
иIагъэх ыкIи иIэх.

Адыгэ тхыбзэр ыкIи адыгабзэр тиIэхэ зэрэхъугъэр ары 
лъэпкъым ылъапсэ зыгъэпытагъэр ыкIи ишIоигъоныгъэ игу-
гъапIэхэр къыдэхъунхэр  къыфэзгъэпсынкIагъэхэр. Хэтрэ 
цIы ф лъэпкъкIи шIоигъор, ыгу илъыр иныдэлъфыбзэкIэ дахэу 
къы зэриIощтым фэдэу, нэмыкIыбзэ горэкIи къыкIэпIо-
тыкIыжьышъунэу щытэп. 

Тэ, адыгэхэмкIэ, тынасыпышIу  адыгабзэу шIэныгъэ лъэпсэ 
гъэчъыгъэ зиIэ хъугъэр зэрэтиIэр. Ау, гухэкIми, непэ урысыб-
зэр «тиныдэлъфыбзэ» хъужьыгъэу, цIыкIуи ини къыIотэкъу, 
ащ адыгабзэр зэтыреIажэ; непэ унэгъо ныбжьыкIэу лъэпкъым 
щыщхэм икъоу адыгабзэр агъэфедэрэп, якIэлэцIыкIухэми, 
ны-тыхэр бзэу зэрымыгущыIэхэрэр нахьыбэм ашIэрэп. Ар 
фэныкъогъэ дэдэу къытэгъурэ зэрэхъурэр зэхэтэшIэ.  Убзэ 
умышIэжьыныр нэу укъэзылъфыгъэр къимыдзэжьыным, 
пщыгъупшэжьыным ычIыпI. Арышъ, мы  Iофыгъор 
гъэтэрэзыжьыгъэнымкIэ хэкIыпIэ тэрэзхэу шIуагъэ 
къэзытыхэрэм яусэгъэнхэр игъо шъыпкъ. 

Тыбзэ тымышIэжьэу, тырыгущыIэн тымылъэкIэу, ты-
гупшысэн ащкIэ тфэмыукIочIымэ, ащыгъум тыхэта? Джащ 
лъэшэу тынаIэ тетыдзэн ыкIи   лIэужыкIэм ыбзэ Iулъэу, рыгу-
щыIэу, ыгъэфедэшъоу, илъэпкъ шэн-хабзэхэр, гъэпсыкIэ-
шIыкIэхэу нэмыкI лъэпкъхэм къахэзыгъэщыхэрэр хэлъэу пIу-
гъэнхэр зэтемыгъэуцожьыгъэмэ хъущтэп. Уегупшысэмэ, ти-
мыIэм тыфэлIэ, тиIэ хъугъэр тшIобылымэу, тыфэсакъэу зет-
хьэрэп. Арышъ, адыгэхэмкIэ тызэгупшысэн щыI, нэмыкI 
лъэпкъ щыщхэм адыгабзэр ятэгъашIэкIэ тэ, адыгэхэм, ащ 
къытхигъахъорэп; адыгабзэр тэры зыбзэр, тэры ащ рыгушхон, 
рыгущыIэн  фаери. Адыгэхэм ялъэпкъыбзэу адыгабзэр, шIокI 
имыIэу, ашIэн фаеу хъумэ, джащыгъум нахь тыкъызхэш-
хъожьынкIи хъун. ЫпэкIэ зэрэщытыгъэу  адыгэ букварыр, гъэ-
зетэу «Адыгэ макъэр», адыгабзэкIэ къыдэкIырэ журналхэу 
«Зэкъошныгъэр», «Жъогъобыныр», адыгэ пшысэхэр, адыгэ 
тхылъхэр тиIанэхэм  атетлъхьажьыхэмэ,  мы гумэкIыгъор тэкIу-
тэкIоу  дэзгъэзыжьыгъэ хъунэу сэгугъэ.

МАМЫРЫКЪО Нуриет.

 хъурэп. Ным иIэшIугъэ зэрэ-
лъэшыр, шэн-хэбзэ зэхэ-
тыкIэхэр, нэжъ-Iужъхэм шъхьэ-
кIафэу афашIырэр, нэмыкIхэри 
рассказхэми, романхэми, по-
вестхэми къахэщых.

- ПIуныгъэ Iофым ип-
шъэрылъхэр, бзэм изэгъэшIэн 
кIэлэегъэджэ закъом зэшIуи-
хын ылъэкIыщтэп, - къеIуатэ 
Анна Пановам. - Ны-тыхэм гъу-
сэныгъэ къыбдыряIэнэу щыт. 
Унагъор ары зэкIэри къыз-
щежьэрэр, сабыим ащ щилъэ-
гъурэр, щызэхихырэр ишэнхэм 
къахэфэ. Унэгъо унашъо 
зэрылъым къикIыгъэ кIэлэцIы-
кIур зэу къахэошIыкIы. Ны-
дэлъфыбзэр ным ибыдзыщэ 
хэлъэу къытетышъ, ащ игъэб-
зэрэбзэн тапэкIи лъыдгъэкIо-
тэн фае. Сабыир ыбзэ рыгу-
щыIэнэу, ыгъэшIонэу зэ-
рэщытыр ны-тыхэм гурагъэIон 
фае. ГухэкI нахь мышIэми, ады-
габзэр нахь IуагъэзыкIы хъугъэ.

Аннэ иурокхэр зэрэзэхищэ-
щтхэм сыдигъуи шIыкIэ гъэшIэ-
гъонхэр къыфегъотых, гущыIэ-
жъхэр, гущыIэ щэрыохэр егъэ-
федэх. Дэпкъ гъэзетхэр, нэ-
рылъэгъу IэпыIэгъухэр, адыгэ 
тхылъ зэфэшъхьафхэр ренэу 
хьазырэу зыдиIыгъых. Адыгаб-
зэмрэ литературэмрэ яегъэ-
джэнкIэ зыпкъ иуцогъэ, шIу-
агъэ зыпылъ IофшIакIэ IэкIэлъ 
хъугъэми, итворческэ лъы-
хъонхэр зэпигъэурэп. Адыгаб-
зэм фэгъэхьыгъэ хэутыгъэу ти-
гъэзет къихьагъэхэр зэкIэ 
 ыугъоигъэхэу кIэлэегъаджэм 
къызфегъэфедэх.

IэпэIэсэныгъэ зиIэ кIэлэе-
гъаджэм Хьакурынэхьэблэ 
гурыт еджапIэм ипащэ игуа-
дзэу Аулъэ Маринэ мары 
къыриIуалIэрэр:

- Илъэс пчъагъэ хъугъэу ныб-
жьыкIэхэм пIуныгъэ аригъэ-
гъотыным, шIэныгъэ куухэмкIэ 
ыуIэшынхэм мыпшъыжьэу Ан-
на Исмахьилэ ыпхъур ыуж ит. 
Адыгабзэр нахь чIэнагъэ зыщы-
хъурэ мы уахътэ кIэлэеджакIо-
хэм бзэр шIу аригъэлъэгъуным, 
аригъэшIэным дэлажьэ. Къы-
хэзгъэщымэ сшIоигъу адыгаб-
зэм фэгъэхьыгъэу республи-
кэм ыкIи районым ащызэха-
щэрэ зэнэкъокъухэм, олимпи-
адэхэм ригъаджэхэрэм апэрэ 
чIыпIэхэр бэрэ къызэрэща-
хьырэр.

Лъэпкъым ыбзэ имашIо зэ -  
р ы  мыкIосэщтым, щыIэныгъэм 
пытэу зэрэхэуцощтым ар ыуж 
ит. Зисэнэхьат гухахъо хэзы-
гъуа тэзэ Iоф зышIэрэ цIыф. 

Ары кIэлэегъэджэ анахь дэгъу-
хэм ясатыр хэуцон зыкIилъэкIы-
гъэри, апшъэрэ категорие 
къыз кIыфагъэшъошагъэри. 
Ащ нэмыкI щытхъуцIэу ыкIи ты-
нэу къылэжьыгъэри макIэп: 
«Урысые Федерацием зэхэт 
гъэ сэныгъэмкIэ иIофышIэ 
гъэш Iуагъ», «Адыгэ Республи-
кэм народнэ гъэсэныгъэмкIэ 
изаслуженнэ IофышI», АР-м и 
Къэралыгъо Совет - Хасэм и 
Щытхъу тхылъ, нэмыкIхэри.

ЩыIэныгъэр IофшIэн закъо-
кIэ зэхэтэп. ЦIыфыр нахь 
зыщырэхьатырэр, гупсэфыпIэ 
зыщигъотырэр унагъор ары.

- СиунагъокIи сызыкIэхъоп-
сыщтыгъэ пстэури къыздэхъу-
гъэу сэлъытэ, - къеIуатэ тигу-
щыIэгъу. - Тхьэм къысипэси 
шъэожъыитIу Тимуррэ Рус-
лъанрэ къыспыфагъэх. Ахэм 
шIэныгъэ куухэр зэрагъэ-
гъотынхэм сыфэбэнагъ. Щы-
IэкIэшIу шъуиIэнэу шъуфаемэ, 
дэгъоу шъуеджэн фае ясIо 
зэпытыгъ. Тимур апшъэрэ 
гъэсэныгъитIу зэригъэгъотыгъ, 
пэщэ IэнатIэхэм аIутыгъ. Ау, 
гухэкIышхоу, чIэнэгъэшхоу 
сищыIэныгъэ къыхэхъухьагъ 
ащ пэсэ дэдэу идунай зэриухы-
гъэр. Руслъанэ медицинэ ыкIи 
юридическэ гъэсэныгъэ зэри-
гъэгъотыгъ. Мы уахътэ Шэу-
джэн район гупчэ сы-
мэджэщым иврач шъхьаIэу 
Iоф ешIэ. Сишъхьэгъусэу Гри-
горийрэ сэррэ илъэс пчъагъэу 
къызэдэдгъэшIагъэм сыгу 
хэкIынэу зы гущыIэ къысиIуа-
гъэу е ымакъэ Iэтыгъэу къыздэ-
гущыIагъэу къэсшIэжьырэп. 
Шэу джэн район дзэ комисса-
риа тым ипащэу илъэс 28-рэ 
Iоф ышIагъ, нэужым социа-
льнэ ухъумэнымкIэ къулыкъум 
хэтыгъ, джы пенсием щыI. Хэу-
шъхьафыкIыгъэу синыситIу, 
Мирэрэ Бэлэрэ, ягугъу къэсшIы 
сшIоигъу. Ахэм лъэшэу са-
фэраз, силъагъо къытесщэнхэ 
слъэкIыгъ. Зэшыпхъум фэ-
дэхэу, зэгурыIохэу, шIу зэрэ-
лъэгъухэу мэпсэух.

Къыхэзгъэхъожьымэ сшIои-
гъу, Аннэрэ ишъхьэгъусэрэ 
яжъышъхьэ мафэхэр джы 
 къафэзгъэчыфыхэрэр ялъфы-
гъэхэм къакIэхъухьэгъэ нэб-
гыри 9-р ыкIи ахэм къафэ-
хъужьыгъэ нэбгыри 2-р арых. 
Ащ нахь насыпыгъэ щымыIэу 
Анна Пановам къыхигъэщыгъ.

IЭШЪЫНЭ Сусан.
Сурэтхэр Iэшъынэ Аслъан 

тырихыгъэх.

Убзэ зэгъашIэ, 
къэухъум

Адыгей

КъШР

Илъэс щэ ныкъуэм нэбла-
гъэкIэ анэдэлъхубзэр хъу мэ-
ным, щIэблэм ар яIу рылъ-
хьэным зи гуащIэ хуэзыгъэ-
тIылъ цIыхум къикIуагъыххэ 
гъуэгуанэр сытым пэпшэч 
 хъуну, дапхуэдиз къарурэ 
шыIэныгъэрэ хэлъыпхъэ ап-
хуэдэм? 

Адыгэ тхыбзэм и махуэр 
гъэлъэпIэным - гъатхэпэм 
(мар тым) и 14-м хуэкIуэу, 
Адыгэ-Хьэблэ районым хы -
хьэ ВакIуэ-Жылэ (Дохъушы-
къуей) адыгэ къуажэжьым 
дэт, Совет Союзым и ЛIы-
хъужь Къардэн Мурат и цIэр 
зезыхьэ курыт еджапIэм 
деблэгъащ. ЗыIудгъэщIащ 
абы щылажьэ ДжэдыгущIэ 
(Темырдащхэ япхъущ) Гуа щэ-
мыдэ Долэтджэрий и пхъум. 

ГУАЩЭМЫДЭ Бэралъкъы 
 къуажэм къыщалъхуащ. ЩIэ-
ныгъэ щызригъэгъуэтащ Къэ-
рэшей-Черкес къэрал педин-
ститутым филологиемкIэ и 
 факультетым, урысыбзэмрэ 
адыгэ бзэмрэкIэ егъэджакIуэу. 

Егъэджэныгъэ къудамэм 
щиIэ ехъулIэныгъэхэр къыха-
лъытэкIэрэ, абы «УФ-м щIыхь 
зиIэ и егъэджакIуэ» щIыхьыцIэ 
лъагэр къыхуагъэфэщащ. 

Къыхэгъэщыпхъэщ мы еджа-
пIэм деж анэ гуащIафIэм 
 щIыгъуу ипхъу Фатимэ (Сэитхэ 
я нысэщ) къызэрыдэлажьэр. 
Абыи, и анэм хуэдэу, и лэжьы-
гъэ, гуащIэ ин адыгэбзэр хъу-
мэным триухуащ. Ищхьэ на-
гъыщэ зиIэ егъэджакIуэщ. 
Егъэ джэныгъэмкIэ Iуэху зэ хэ-
щIыкI лъагэ зыбгъэдэлъ анэм и 
лэжьыгъэм и пыщакIуэщ.

- Гуащэмыдэ, адыгэ тхыбзэм 
и дыгъуасэр, и нобэр, и пщэ-
дейр дауэ уэ зэрыплъагъур? 

- Лъэпкъым и бзэри, и гъэ сэ-
ныгъэри зэкIуэлIэжыр бзэращ. 
Сыт хуэдэ зэмани бзэр хъумэ-

Дэ допсэу дунейпсо цIыху-
бэм и Iуэхухэр кIуэ пэтми 
къыщыбатэ, лъэпкъышхуэхэм 
я бзэхэр, псом япэуи ин-
джылызыбзэр, дунейпсо 
Iуэхухэр зезыгъакIуэхэр, 
лъэпкъ цIыкIухэм къащы-
тегуплIэ лъэхъэнэм. Дуней 
псом деж цIыхубэм я Iуэху 
зэрыкIуатэм, зэрыпсэум ехьэ-
лIа къэхъукъащIэхэм я зэ-
гъэуIупIэ, зэбгырыкIыпIэ Ин-
тернетым, зэрыжаIэщи, цIы-
кIуи ини зэщIеIулIэ, абы зэ-
ману хухахым кIуэ пэтми 
хохъуэ. Мыбы дэщIыгъуп-
хъэщ телевизорыр, компью-
тер, телефон джэгукIэхэр. 

А ПСОМИ цIыхум, нэхъыщ-
хьэр аращи, щIалэгъуалэм, 
Iуэхум къыдэхуэ сыхьэтхэр 
Iырах къудейкъым, атIэ я 
акъылыр ягъэутхъуэ, гуп сы-
сэхэр елъахъэ, зэхэщIыкIыр 
егъэужьых, анэдэлъхубзэр лъэ-
ныкъуэ ирегъэз. НобэкIэ ди 
 къуажэхэм, гуфIэгъуэ, нэщ-
хъеягъуэ зэхыхьэхэм я деж 
адыгэбзэ къабзэ, шэрыуэ щы-
зэхэпхыжкъым. Пэжщ, а Интер-
нет дыдэмкIэ къэрал куэдым 
щипхъыхьа адыгэхэм я щIа-
лэгъуалэр зэрощIэ, я езэш 
тырагъэу. Ауэ абы къикIкъым 
адыгэбзэкIэ Iуэху зэрахьэу, абы 
зырагъэужьу, куууэ иризэпса-
лъэу. 

Ди бзэр къызэтенэнымкIэ 
псом хуэмыдэу куэд дыдэ 
 ялъы тащ махуэ къэс ар зыгъэ-
Iу рыщIэ, зыгъэлажьэ журна-
листхэм. ЖыIэн хуейщ, куэдым 
лъэпкъ газетыр къыщIыщIат-
хыкIыр ди хэ гъуэгум, дунейм 
къыщыхъухэм я хъыбархэр, 
зэрыжаIэщи, «жьэ ражьэу», 
 Iуданэм къы зэ рыпачауэ япэу 
абы къыраджы кIыну щыгугъыу 
аракъым. Абы хуолажьэ элек-
троннэ СМИ-хэр. АтIэ абыхэм 
газетым щалъа гъуну хуейщ 
анэдэлъхубзэ шэ рыуэм, пса-
лъэ гъэхуам, ди но бэм къи-
гъэув, ищхьэкIэ зи гугъу тщIа 

ДяпэкIэ щыIэну дыхуеймэ
лъэпощхьэпохэм бзэр зэрыпа-
гъэлъэщым, гуп сысэ щIэ 
къызэрыкI псалъэщIэхэр абы 
къызэригъэщIыфым я 
 щапхъэхэр, ди тхыдэм, щIэнха-
бзэм, хабзэхэм яхьэлIа тхыгъэ 
купщIафIэхэр. Журналистхэм 
куэд дыдэ къыдэлъытащ анэ-
дэлъхубзэкIэ еджэхэм я бжы-
гъэм хэхъуэнуми хэщIынуми. 

ЗэрыгурыIуэгъуэщи, абыхэм 
зыхуей IэкIуэлъэкIуагъ тхэным 
хуаIэу, ящIапхъэ псори ящIэу 
щыткъым, абыкIи емыкIу 
яхуэпщI хъунукъым. Ауэ губ-
гъэн яхуэфащэщ анэдэлъхуб-
зэкIэ тхылъ емыджэхэм, абы 
хуэщхьэххэм, бзэр нэсу зэгъэ-
щIэным хущIэмыкъухэм. Ап-
хуэдэхэм IэнатIэ къыхахыр фIы-
уэ ямылъагъуу, ягу хуемы-
кIуащэу аращ, абыкIэ ауэ сыт-
ми я щIакхъуэ Iыхьэ къралэжьу. 
Зи гур Iуэхум хуэпабгъэ журна-
листым и тхапIэм, Iэбэмэ къищ-
тэну, телъыпхъэщ псалъалъэ 
зэхуэмыдэхэр, урысыбзэм ей-
хэри хэту. Ар зэIумыбз Iуэхухэм 
щIэупщIэу, нэхъыжьхэм захуи-
гъэзэфу щытын хуейщ. 
Арыншэу зэрылажьэ Iэмэ псы-
мэу щыт бзэр куууэ ищIэну-
къым, и пщэрылъ инми пэ лъэ-
щынукъым.

Иужьрей гупсысэм и щапхъэ 
гуэрхэр, урысыбзэм щыщ пса-
лъэхэмрэ жыIэкIэхэмрэ ди 
бзэм къызэрыхэдгъэхьэ щIы-
кIэм ехьэлIауэ. Мыр япэ дыдэу 
къэтIэту аракъым, илъэс 40 - 
50-кIэ узэIэбэкIыжмэ абы зы-
хуагъазэ зэпыту щытащ. Пса-
лъэм папщIэ, адыгэбзэм ха-
мэбзэ псалъэхэр къызэре-
гъэщтэн хуей щIыкIэм, ди 
тхы бзэм и ухуэкIэм зэрызе-
гъэужьыпхъэм ятеухуащ Мам-
рэш Кимрэ Балъкъэр Бубэрэ я 
тхыгъэ уб гъуахэр, 1954 гъэм 

къыдэкIа Къэбэрдей-Балъкъэр 
щIэныгъэ къэхутакIуэ институ-
тым и тхыгъэ зэхуэхьэсахэм 
яхэтхэр. Абыхэм къыщыIэта 
Iуэхугъуэ зэIумыбзэхэм ящыщ 
мымащIэ ди нобэми къэсащ 
анэдэлъ хубзэм и лъэкIыны-
гъэхэм нэ мыплъ ирату, и зыу-
жьыныгъэр ялъахъэу, зыхуэ-
мыныкъуэ псалъэхэр абы 
 къыхалъафэу. Пэжу, а мыхъу-
мы щIэхэм я зыныкъуэм щхьэ у-
сыгъуэ иIащ - ап щыгъуэм къэ-
ралым и по литикэр ткIийт, щы-
уагъэ зы Iэ щIэкIа редакцэ лэ-
жьа кIуэр, ауэ сытми етхьэкъуэ 
къудей мыхъуу, ягъэтIыст. Ап-
щыгъуэми бзэм и лэжьакIуэ пэ-
рытхэм зыжьэу жаIэт зыхуэ -
ныкъуэ хамэбзэ псалъэхэм 
анэ дэлъхубзэр зэригъэбейр, 
икIи дыщIагъужт дэтхэнэ бзэ -
ми зиужьынымкIэ Iэмал нэ-
хъыщхьэу щытыр езым и лъэ-
кIыныгъэхэр зэрыарар.

Ауэ жыIапхъэщ ищхьэкIэ 
дгъэнэIуа пIалъэм хамэбзэ 
псалъэхэм я къэщтэкIэр, 
 къащта псалъэм и тхыкIэр 
зэрефIэкIуар. Абы и щапхъэ 

гуэрхэр: «Ящик» псалъэр япэу 
бзэм къызэрыхагъэхьар 
«ящик» жэуэщ, пIалъэ текIри 
абы и жыIэкIэри тхыкIэри нэ-
гъуэщI хъуащ - «ашыч». «Ко-
миссия» жыIэкIэр «кIэмис» 
жэуэ къыхэхьэри иужькIэ «чэ-
мисым» хуэкIуащ, ауэ иужьрей 
илъэсхэм ятхыу упэщIохуэ 
 «комиссэ» жэуэ. Иджы ды хуэ-
кIуащ а жыIэкIэм и теплъэм 
(фащэм) дыпыкIыу и купщIэр 
ди бзэкIэ жыIэным - «гупжьей» 
жэуэ. 

«Учитель» псалъэм и бгъэ-
дыхьэкIэ хъуари ардыдэщ - 
«учитилу» бзэм къыхэхьами, 
пIа лъэ токIри и мыхьэнэр анэ-
дэлъхубзэм и фащэм йоувэ 
«егъэджакIуэ» жэуэ, «препо-
давателым» и мыхьэнэри къи-
Iуатэу. Ди бзэм и лъэкIыныгъэ-
хэр нэгъэсауэ зэрыдмыщIэм, 
абы и псалъэ гъэтIылъыгъэхэм 
фIыуэ дызэрыщымыгъуазэм и 
щапхъэщ «металл» псалъэр, и 
тхыкIэри щIыгъуу, адыгэбзэм 
къедгъэщтэну дызэрыпылъыр. 
ДиIэщ а латин псалъэу нэ-
мыцэбзэм къыхахыу урысыб-
зэм хагъэхьам ипIэ дахащэу, 
нэхъ шэрыуэу иува жыIэкIэ-
«гъу». Ауэ ар и закъуэу къэт-
лъагъуфкъым, нэгъуэщI гъу-
нэгъу псалъэхэм яхэжыхьауэ 
къызэрыкIуэм папщIэ: гъуап-
лъэ, гъуху, гъущI, гъуджэ (гъу-
джафэ, гъэджэфа), гъукIэ. Гу 
лъытэгъуейкъым мы псалъэ 
псоми я зэхуэдэ Iыхьэу щыт 
«гъу-м» (и закъуэмэ «гъу») «ме-
талл» мыхьэнэ зэриIэм. Абы 
егъэнаIуэ урысыбзэм къищта 
псалъэ псори нэуфIыцI щхьэ-
рыуэу ди бзэм къыхэгъэхьэн 
зэрыхуэмейр. Ди бзэм пщIэ 
зэрыхуэдмыщIым къыпокIуэ 
абы къыхэпIиикIыу ерыщагъэ 
тхэлъу «килограмм» псалъэр 

зэрыттхыр, ар куэдкIэ нэхъ 
кIэщIу, шэрыуэу «чил» жэуэ 
бзэм къызэрищтэрэ илъэс 70-м 
нэсами. Мыпхуэдэ щапхъэхэр 
гъунэжщ.

Абыхэм дызыхуашэ гупсысэр 
зыщ: хамэбзэм щыщ псалъэ, 
жыIэкIэ къэтщтэным ипэ быдэу 
дегупсысын хуейщ - дахуэны-
къуэ абыхэм, ди бзэкIэ жыд-
мыIэфыну пIэрэ ахэр? Игъуэ 
хъуащ «топ» псалъэр зыхэт 
спорт джэгукIэхэм я цIэхэр 
адыгэбзэкIэ жытIэну: «футбол» 
- «лъэтоп», «баскетбол» - «ма-
тэтоп», «гандбол»- «Iэтоп», «во-
лейбол»- «топзэхуэдз». Ахэр 
жыIэгъуафIэщ, инджылызыбзэ 
жыIэкIэхэм къарыкI мыхьэнэ-
ми къыкIэрыхукъым. «Лъэто-
пыр» ди бзэм екIупсу хоувэ, 
«футболыр» инджылызыбзэм 
къызэрыщыкIуэм емыфIэкIмэ 
зы мащIэкIи къыкIэрымыхуу. 
Адрей фIэщыгъэцIэхэми я 
IукIэм ди тхьэкIумэр, я тхыкIэм 
ди нэр псынщIэу есэнущ.

АдыгэбзээкIэ къыдэкI газет-
хэм куэд яхузэфIэкIынущ бзэм 
зегъэужьынымкIэ, псом хуэ-
мыдэу бзитIыр зэгъунэгъу щIы-
нымкIэ. АбыкIэ, япэрауэ, 
адыгэ бзэми, къэбэрдей-чер-
кесыбзэми къахыхьэ псалъэ-
щIэхэм я тхыкIэр, IукIэр зэ-
хуэдэн хуейщ, бзитIми зыуэ зэ-
дыхыхьэу. КъинэмыщIауэ, щIы-
пIэцIэхэм, къэралыцIэхэм я 
жыIэкIэри тхыкIэри зэхуэдэн 
 хуейщ. Ахэр псори зы мурад 
у бзыхуам темыкIыу зэлэжьын 
хуей Iуэхугъуэ пажэу къэлъы-
тапхъэщ.

БРАТ  Хьэсин,
Къэрэшей - Черкесым щIыхь 

зиIэ и журналист,
филологие щIэныгъэхэм я 

кандидат.

ным цIыху къэс хуиIэ бгъэ ды-
хьэкIэм мыхьэнэшхуэ хуищIын 
хуейщ. ЕгъэджакIуэм, лъэп-
къыбзэр щIэблэм яIуры зылъ-
хьэм, къыхуэув къалэныр 
 гугъум я нэхъ гугъужщ.

1975 гъэм ВакIуэ-Жылэ курыт 
еджапIэм сыкъыIухьауэ щы-
тащ. А зэманым, псалъэм пап-
щIэ, математикэр зэрырагъэ-
джу щытар адыгэбзэт. Со щIэж, 
апщыгъуэм Дагъыстаным къи-
кIри ди къуажэм зы пщащэ 
цIыкIу къытхуагъэкIуати, ва-
кIуэ жылэдэсхэм адыгэбзэ ира-
гъащIэри ягъэкIуэжауэ щытащ. 

Иджы зэрыхъур нэгъуэщIщ: 
къалэм къикIыу къуажэм къэ-
кIуам урысыбзэкIэ къуажэ дэс-
хэр егъэпсалъэ. ЕджапIэм деж 
сабийхэр хамэбзэкIэщ зэры-
зэпсалъэр, зэрызэгурыIуэр. 
Адыгэ бзэр IэщIыб ящIри, ха-
мэбзэр ягъэшэрыуэ. ЩIэблэм 
анэбзэм фэ зэрырамыплъыр 
щыплъагъукIэ, уи щхьэфэцыр 
мэхъей.

Дерсыр щекIуэкIым деж мы-
адыгэбзэ псалъэ цIыкIухэм 
къыхагъахуэу, къаупсэлъу здэ-
къым. ЕджакIуэм епплъ фэ-
ращ уэри къыуиплъыжынур. 
ВакIуэ-Жылэ къуажэм дэсхэр 
дызэрыпсалъэр «беслъэнеи-
бзэращи», гугъу демыхьу къа-
нэкъым къэбэрдей тхэкIэр яд-
гъэцIыхунымкIэ. Арами, зэры-
хъукIэ зэманым къыхилъхьэ 
 зэхъуэкIыныгъэхэм зы ды до-
гъэкIу.

- Иджырей лIэщIыгъуэм 
къытхуигъэув Iэмалхэр: тех-
нологиехэр, псом хуэмыдэу 
Интернетыр, дауикI, щхьопэ 
егъэджакIуэм и лэжьыгъэм, 
еджакIуэм и зыузэщIэны-
гъэм. Уэ дауэ уеплърэ, апхуэдэ 
лъэкIыныгъэхэр адыгэбзэр 
егъэджынымкIэ сэбэп хьэ-
мэрэ зэран?

- Iэджэри си цIыкIухэм чэн-
джэщ язот Интернетым ихьэу 

адыгэбзэр здадж напэ кIуэцI-
хэм зыпащIэну. Хэкупсагъым 
теухуа лэжьыгъэхэр ястурэ зэ-
пызогъауэ, я гупсысэм и къэу-
хьыр согъэунэху. 

Псалъэм папщIэ, Дохъушы-
къуей къуажэр илъэс 200-м 
зэрырикъуам ипкъ иту, «Си 
 къуажэ» зи фIэщыгъэцIэ Iуэ-
рытхыр гунэс ящыхъуу яхуед-
гъэкIуэкIащ. Абдеж къыща-
гъэлъэгъуащ къуажэм и тхы-
дэм зэрыщыгъуазэр, кърат-
хэкIащ я нэхъыжьхэм, я 
адэ -анэхэм къыжраIэжа хъы-
барыжьхэр. Пэжщ, еджакIуэ 
псоми ябгъэдэлъ щIэныгъэр 
зэхуэдэкъым. Ауэ сэ езгъа джэ-
хэм я нэхъыбэм ядызолъагъу 
адыгэбзэр фIыуэ зэралъагъур, 
бзэпсэу зэрыщытыр. 

- ЗэрытщIэмкIэ, уэ еджа-
пIэм щыуиIэпэгъущ уи пщащэ 
Фатимэ. Абыи ныбжьыщIэхэр 
адыгэбзэм хурегъаджэ, илъэс 
тIощIым нэблэгъауэ анэ дэлъ-
хубзэм и гуащIэ хуе гъэтIылъ. 
Ауэ, фяужь къиувэну егъэ-
джа кIуэхэм сыт я Iуэху зы-
Iутыр? Фызыщыгугъын, фи 
зэхэщIыкIрэ щIэныгъэрэ 
къы зыхуэвгъэнэн егъэджа-
кIуэ ныбжьыщIэхэр гъуэты-
гъуафIэ?

- А зи гугъу пщIым сыще-
гупсыскIэ, зэзэмызэ гупсысэ 
хьэлъэхэр къысхуоуш здезгъа-
джэ классым нэхуи-хупси къы-
щыщIэмыхьэжын зэман къэу-
нэхуну. Си еджэгъуэм щыгъуэ, 
кIэлындорым дыдэтт унэм 
щызэдгъэщIа усэр къытедгъэ-
зэжу, дерсыр щIидзэмэ, Iэмал 
имыIэу доскам дызэрыдашы-
нум дыпэплъэу.

Адыгэбзэр къызэтедгъэнэну, 
щIэблэм яIурылъыну дыхуей-
мэ, дэ - егъэджакIуэхэм, ди 
IэмыщIэ илъщ иджырей бгъэ-
дыхьэкIэхэр къэдгъэсэбэпу, 
дерсхэр щIэщыгъуэ, гъэщIэ-
гъуэн тщIыну, джэгукIэ, зэпеуэ 

IэмалхэмкIэ ныбжьыщIэхэр 
бзэм дедгъэхьэхыну. Сэ аращ 
сызэрегупсысри, сы зэрыла-
жьэ ри. 

ЗэрыжысIауэ, Интернетыр 
къы догъэсэбэпри, абыкIи со-
гъэ лажьэ. Ар абыхэм сэбэ-
пышхуэ яхуохъу адыгэ псалъэ 
гугъухэр къалъыхъуэну лэжьы-
гъэ щасткIэ. Къагъуэтар гукъи-
нэж ящохъу. «Интернетым мы-
хъумыщIагъэр щыкуэдщ» 
жыпIэу утIысыжкIэ, иджырей 
еджакIуэр бзэм пхудегъэхьэхы-
нукъым, абы пэжыжьэ хуэпщIы-
нущ мыхъумэ.  

Щапхъэ къэсхьынщ. Ебланэ 
классым нобэкIэ щызогъаджэ 
зы къэрэшей хъыджэбз цIыкIу, 
Хачеевэ Марие. Фэзгъэлъэ-
гъуащэрэт ар зэрыгубзыгъэр, 
адыгэбзэр джыным зэрыщIэ-
хъуэпсыр. Зэрегугъум гу лъы-
зотэри, нагъыщэфIкIэ со гъэ-
гуш хуэ зэпыт. Хамэ къуажэ 
 къэкуэшыжа цIыкIум ар щы-
хузэ фIэкIкIэ, вакIуэжылэдэс 
дэт хэнэри зыщIэгупсысы жы-
ным зыри хуэIуакъым. 

- Узэрылажьэ методикэм 
 теухуауэ сыт къытжепIэфын 
щIэщыгъуэу, нэгъуэщI егъэ-
джакIуэхэм яйм къащхьэ-
щыкIыу?

- Япэрауэ, нэхъ тегъэщIапIэ 
сщIыхэм ящыщщ урысыбзэр 
адыгэбзэкIэ зэрегъэдзэкIыныр. 
Ар хуабжьу сабийхэм къохьэ-
лъэкI, ауэ я бзэр екъутэ, я 
гупсысэр нэхъыбэм хуешэ. 
Класс нэхъыжьхэм - Iэмал 
зэриIэкIэ доклад къазогъэщI, 
классщIыб лэжьыгъэ куэду 
язот, тхылъ щIызогъэджыкI, ар 
къазэрыщыхъуа-къазырыгуры-
Iуар иужьым къызжаIэж. Теп-
лъэгъуэ зэхуэмыдэхэр догъэ-
хьэзыр, къыдогъэлъагъуэ. 

ЕтIуанэрауэ, си щхьэкIэ къэс-
щтэнщи, ди лъэпкъыбзэмкIэ 
къыдэкIыу диIэ адыгэ газет за-
къуэм - «Черкес хэку»-м и къы-

дэкIыгъуэ къэс соджэ, къызо-
лъыхъуэ еджакIуэхэм къащхьэ-
пэну, гъэщIэгъуэн ящыхъуну 
тхы гъэ кIэщIхэр: ирехъу ар хъы-
бар, таурыхъ, усэ. Сакъыходжэ, 
зэрагъэщIэну къалэн ящызощI. 

- Узыбгъэдэт лэжьыгъэм 
лъэ ныкъуэ гуэркIэ ебгъэ фIа-
кIуэну е щIэщыгъуэ гуэр 
хэплъхьэну ущIэхъуэпсрэ, 
Гуа щэмыдэ…

- Пэжыр жысIэнщи, сыхуейт 
адыгэбзэкIэ езгъаджэхэр тхэн-
кIэ зэпезгъауэу, я зэфIэкIыр 
наIуэ сщIыну. Ятхар къэт-
пщытэжа нэужь, лэжьыгъэ нэ-
хъыфIхэр газетым къытед-
дзэмэ, сабийхэр гушхуэнут, 
еджэнми нэхъри дихьэхынут. 
Абы къинэмыщIауи, республи-
кэ хъыбарыбэ IэмалкIэ еджа-
кIуэ нэхъыфIхэм я цIэхэмрэ я 
сурэтхэмрэ хэIущIыIу зэрыт-
щIар гукъэкIыж дахэу къахуэнэ-
нущ. Ари уасэншэщ. А си му-
радыр къыздэфIыгъамэ, Iуэ-
хуфI дыдэ хъунт, сэбэпышхуи 
зыхэлът.

- Шэч къытомыхьэ зэрыб-
дэтIыгъынум, Гуащэмыдэ. Зэ-
пеуэхэр евгъэкIуэкI, лэжьы-
гъэхэр къытхуевгъэхь. Газе-
тыр нэхъыщхьэу зыхуэлажьэр 
къыдэкIуэтей щIэблэм и 
къэкIуэнуращ. ФыхущIи-
гъыхьэ!

Епсэлъар  ЛЫХЬ Тимурщ.
Сурэтыр  Туаршы  Беслъэн 

трихащ.

Адыгэ  тхыбзэр                                                                                      ЩIэныгъэлIым  и  псалъэ

Адыгэ тхыбзэр къежьэным хэлъхьэныгъэшхуэ хуащIащ ди япэ лъэпкъ 
газетхэм. Абыхэм алыфбеищIэр щызэхалъхьэ, щыпхагъэкI къудейтэ-
къым, атIэ традза тхыгъэхэмкIэ цIыхухэм къеджэкIэрэ тхэкIэрэ щра-
гъащIэт.

ДИ ЛЪЭПКЪ хъыбарегъащIэ Iэмалхэр къызэрежьам кууэ щыгъуазэу 
щытащ «Къэббалъкътелерадиом» и унафэщIу, «Адыгэ псалъэм» и редак-
тор нэхъыщхьэм и къуэдзэу, Къэбэрдей-Балъкъэрым и ТхакIуэхэм я зэ-
гухьэныгъэм и тхьэмадэу щыта КхъуэIуфэ Хьэчим (и ахърэтыр нэху 
Алыхьым ищI!). 1910 гъэм гъатхэпэм (мартым) и 3-м Тыркум адыгэ тхы-
гъэхэр тету япэ дыдэу къыщыдэкIа «Гъуазэ» газетым и экземпляр псоми, 
щIагъуэ къэмынэу, сурэт тригъэхыжри адэжь Хэкум абы къришэжащ икIи 
Къэбэрдей-Балъкъэр щIэныгъэ-къэхутакIуэ институтым иритыжащ. 
Пасэрей тыркубзэкIэ (уэсмэныбзэкIэ) а къыдэкIыгъуэхэм нэхъыбэу къыте-
хуа тхыгъэхэр (адыгэбзэкIэ тхар зэрыхъур 15-т) ди тхыбзэм къигъэзэ-
гъэжынымкIэ IэщIагъэлIхэр къришалIэри, ахэр хэIущIыIу ищIащ. Илъэ-
сипщI ипэкIэ ди лъэIукIэ игъэхьэзырри «Адыгэ псалъэм» и номер зыб-
жанэм (7-м!) зэкIэлъхьэужьу Хьэчим къытригъэдзат «Гъуазэм» и нурыр 
хэужьыхакъым лIэщIыгъуэм и пшагъуэм» тхыгъэ купщIафIэхэр зэрыт на-
пэкIуэцI щхьэхуэхэр. Ахэр гупсэхуу Iыхьэ-Iыхьэурэ джын хуейщ, лъэпкъ 
журналистикэмрэ адыгэ тхыбзэмрэ хамэ щIыпIэхэм къызэрыщежьам 
зыщыбгъэгъуэзэн папщIэ. Къапщтэмэ, къэпщIэфынущ хьэрып хьэрфхэм-
кIэ уэсмэныбзэкIэ нэхъыбэу къыдэкI «Гъуазэм» и номер зыбжанэм къытри-
гъэзэжыурэ мыпхуэдэ хъыбарегъащIэ къызэрытехуар: «ЗэдэIэпыкъуны-
гъэ» шэрджэс щIэныгъэгъуазэ жылагъуэ зэгухьэныгъэм зэпеуэ къызэIуех 
шэрджэс азбукэрэ грамматикэрэ зэхэлъхьэным теухуауэ. НэхъыфIу къа-
лъыта лэжьыгъэм папщIэ тырку ахъшэ фунт 50 саугъэту ягъэув… Зэпеуэм 
и пIалъэр мази 6-щ».

Мазэ дапщэ зэпеуэм ихьами, хэт абы щытекIуами тщIэркъым, ауэ а 1910 
гъэ дыдэм щIадзащ адыгэбзэкIэ зэреджэну тхылъхэр традзэу. Пэжщ, Тыр-
кум адыгэ тхыбзэ къызэрыщежьам и тхыдэр иджыри шэч къытумыхьэжыу 
зэфIэгъэува хъуакъым. Тэмэму къэлъытэн хуейуэ КхъуэIуфэм игъэувыр 
япэ адыгэ алыфбейр, хьэрып тхэкIэр зи лъабжьэр, Тхьэрхэт Ахьмэд Джа-
вит-пащэм зэрызэхигъэуварщ. Ар 1897 гъэм Истамбыл къыщыдигъэкIащ. 
1902 гъэм дунейм къытехьащ Пщыхьэлыкъуэ Мухьэмэд-Алий и алыфбейр. 
ЦIагъуэ Нурий зэритхыжамкIэ, 1909 гъэм и фокIадэм (сентябрым) 
 Ис тамбыл щытрадзащ Нэгъудж Суадрэ езымрэ зэхалъхьа алыфбейр. 
Арат зэратхар школ къызэIуахым есэпымрэ географиемрэ зэрыщеджэн 
тхылъхэу 1910 гъэм Нурий къыдигъэкIахэр.

УпщIэ къоув: Тхьэрхэтымрэ Пщыхьэлыкъуэмрэ я алфавитхэр хьэзыру 
щыщыIэкIэ, зэпеуэ сыт къыщIыхалъхьар? Абыхэм арэзы темыхъуэжу ара-
гъэнт. Зэпеуэм щытекIуари «Гъуазэр» къызэрыдэкIа тхыбзэри (иужькIэ 
 Бахъсэн тхылъ тедзапэр зэрылэжьари) ЦIагъуэмрэ Нэгъуджымрэ я алыф-
бейр арауэ уогупсыс. 

Мыбдежым къыщыхэгъэщыпхъэщ, нэхъ иужькIэ езы Тыркуми, Сириеми, 
Египетми щыпсэу адыгэхэм нэгъуэщI алыфбей зыбжанэ зэрызэхалъхьар. 
Абыхэм яхэтащ латин, алыдж тхэкIэм тещIыхьахэри. Истамбыл хасэм и 
 пашэхэм тхылъ, газет къыдагъэкIыну, школхэм абыкIэ щрагъэджэну хьэ-
рып тхэкIэр нэхъ къыщIащтари гурыIуэгъуэщ - ар ящIэ муслъымэну  дунейм 
тетым, Тыркуми Урысейми ис адыгэхэр яхэту. Апхуэдэ щIыкIэкIэ я анэ-
дэлъхубзэкIэ тыншу тхэкIэ, еджэкIэ зрагъэщIэнут. Нэхъ тынш хъурт по-
лиграф техникэм и къэгъэсэбэпынри. Апхуэдэ тхыбзэ зиIэ газетым тыншу 
зэпищIэфынут дуней псом адыгэу тетыр.

Абы щыгъуэми зыщыдгъэгъупщэн хуейкъым адыгэ тхыбзэм и лъабжьэр 
Хэкужьым къызэрыщежьэр. ЩэрэлIокъуэ Нэтэукъу, Нэгумэ Шорэ, Быр -
сей Умар сымэ я деж къыщыщIэдзауэ, зыкъым, тIукъым хьэрып, урыс 
хьэрфхэр зи тегъэщIапIэ тхыбзэ ди лъэпкъым хуагъэпсыну иужь итар. 
Адыгэ алыфбеи тхылъи япэу къыщыдэкIар ди хэкурщ. Пэжщ, абыхэм гъа-
щIэ кIыхь яIакъым: Урысей пащтыхьым и зэрыпхъуакIуэ политикэм къи-
тIасэртэкъым зыIэщIигъэхьа лъэпкъ мащIэхэр я бзэкIэ егъэджэныр. 

Зэрыщыту адыгэбзэкIэ (къэбэрдей диалекткIэ) традза адыгэ газет япэу 
къыщыунэхуари ди хэкурщ. Ар 1917 - 1918 гъэхэм Бахъсэн къыщыдэкIа 
«Адыгэ макъырщ». Пэжщ, ар Тыркум къыщыдэкIа «Гъуазэм» къыпызыщэм 
хуэдэт. Зэрытрадзэри абы и хьэрфхэрт, и редакторри ЦIагъуэ Нурийт.

Бзэхэм я гъащIэр илъэс мин бжыгъэкIэ къабж. Ди тхыбзэм и къежьапIэу 
зи гугъу тщIы илъэсищэм зы мащIэкIэ щIигъу лъэхъэнэри тхыдэм и дежкIэ 
напIэдэхьеигъуэщ. АрщхьэкIэ а зэман кIэщIым къриубыдэу жьэрыIуа-
табзэу къекIуэкIа ди анэдэлъхубзэр тхыбзэм изэгъащ, сыт и лъэныкъуэ кIи 
зызыужьа лъэпкъышхуэхэм я литературэбзэхэми я щапхъэ нэхъ пажэхэр 
къищтащ. АдэкIэ егъэфIэкIуэн, зегъэубгъун, гъащIэм нэсу къыщагъэсэ-
бэпу щIын хуейуэ аращ. 

ХЬЭТАУ  Ислъам.

Дэтхэнэ зы лъэпкъри 
уахътыншэ зыщI нэ щэнэ 
нэхъыщхьэщ бзэр. Лъэп-
къым зи хъумэжыну игу 
илъмэ, псом япэу зы-
хуэсакъыпхъэр и анэ-
дэлъхубзэр зэ ры фIэ мы-
кIуэдынырщ. Ар къа зэ-
рыгурыIуэн зэ хэ щIыкI 
зиIэ цIыхухэри аращ ап-
хуэдизу щIригузавэр ди 
бзэм и къэкIуэнум. Уса-
кIуэм и псалъэкIэ жып-
Iэмэ, «бзэр тIэщIэкIмэ, 
докIуэдыр» (Бещтокъуэ 
Хьэбас). Нобэ абыкIэ 
зэи хуэмыдэжу шы на-
гъуэ къыткIэщIэ зэ ры-
хьащ лъэпкъ мащIэхэм.

ЗЭРЫГУРЫIУЭГЪУЭ-
ЩИ, иджы рей гъащIэм, зэ рыжаIэу, банэ 
бжыхькIэ зыкъэпхухьыжу зыри зы хыу-
мыгъэхьэу икIи зыми уахэмыхьэу уп сэу-
жыфынукъым. Лъэпкъ куэду зэхэт къэ-
ралым а псори иризэгурыIуэну зы бзэ 
щымы IэнкIэ Iэмал иIэкъыми, апхуэдэ 
 къалэн зиIэ хъуа урысыбзэр адрейхэм 
зэпымыууэ къа тогуплIэ зэманыфI хъуауэ. 
Ауэ иужь лъэхъэнэм, къэралым и гъунап-
къэхэр зэIуха зэрыхъу лъандэрэ, Iуэхур 
 нэхъ хьэлъэж ищIащ «дунейпсо модер-
нист культурэ» жыхуаIэу, хы къэукъубеям 
ещхьу, бзэи хабзи къытхуимыгъэнэжу 
дыщIэзылъафэм. Дэ тхуэдэхэр щыгъэ-
тауэ, я нэхъ лъэпкъыш хуэхэри егъэгулэз 
абы. Сытхэр ди Iэмал, сыт тхузэфIэкIыну 
къэдгъанэрэ автономие зиIэ республи-
кэхэм ди бзэр тхъумэжын, ар едгъэ-
фIэкIуэн папщIэ мы дызэрыт лъэхъэнэм? 
А упщIэм и жэуапыр псом япэу къы щы-
щIэдзапхъэр ди къэралым абы и лъэны-
къуэкIэ къыдит хуитыныгъэхэрщ.

Урысей Федерацэм и къэрал хабзэхэм 
щыубзыхуащ лъэпкъхэм я бзэхэм яIэн 
 хуей увыпIэр. Хабзэ Нэхъыщхьэм (Консти-
туцэм) и 26-нэ статьям щыжеIэ дэтхэнэ 
зыми и анэдэлъхубзэр къигъэсэбэпыну, 
зэрып сэ лъэну, зэригъэсэну, зэреджэну, 
зэрылэжьэну бзэр езым къыхихыжыну 
 хуитыныгъэ иIэу. А хабзэм и 29-нэ статьям 
идэркъым бзэхэр зэхуумыгъадэу зэхэ-
гъэж пщIыну.  УФ-м и Конституцэм и 68-нэ 
статьям къы щыгъэлъэгъуащ республи-
кэхэм езыхэм я къэралыбзэхэр къыха-
хыжыну зэрыхуитыр, апхуэдэу къащта 
бзэхэр урысыбзэм щIыгъуу республикэм и 
къэрал, щIыпIэ органхэм къыщагъэсэ -
бэп зэрыхъунур, лъэпкъ псоми я бзэр 
 яхъумэжынымкIэ, ар яджынымкIэ икIи 
абы зрагъэужьынымкIэ яIэ хуитыныгъэм 
и шэсыпIэу къэралыр къызэрыувыр. 
ЩыIэщ нэхъ пыухыкIауэ «УФ-м и лъэпкъ-
хэм я бзэхэм теухуа» законри. Абы бзэ псо-
ри зэхуигъадэ къудейм къыщымынэу, 
 УФ-м и Правительствэм къалэн щещI 
лъэпкъхэм я бзэхэр хъумэнымрэ зегъэу-
жьынымкIэ программэхэр зэхалъхьэу 
абыхэм ятекIуэдэну мылъкур федераль -
нэ бюджетым хухихыну. Лъэпкъхэм я 
бзэмрэ я щэнхабзэмрэ хъу мэным хуэу-
нэтIащ «Лъэпкъ-щэнхабзэ автономием 
теухуа», «Урысей Федерацэм ис лъэпкъ 
мащIэхэм я хуитыныгъэхэм я шэ сыпIэхэм 
теухуа», нэгъуэщI законхэри.

КIэщIу жыпIэмэ, иужьрей илъэсхэм ди 
къэралым иIэ хъуащ лъэпкъхэм я бзэхэр 
къэгъэщIэрэщIэжынымкIэ лъабжьэ бы -
дэ. Ар къагъэсэбэпурэ лъэпкъ республи-
кэхэм ехъулIэныгъэ пыухыкIахэр зыIэра-
гъэхьащ я лъэпкъыбзэхэм нэхъ къару ира-
тын, абыхэм я мыхьэнэм хагъэхъуэн я 
лъэныкъуэкIэ. Псом хуэмыдэу а IуэхумкIэ 
япэ ищащ Тэтэрстанымрэ Башкоторс-
танымрэ.

Къэбэрдей-Балъкъэрми 1995 гъэ лъан-
дэрэ щызокIуэ ди республикэм ис лъэпкъ -
хэм я бзэхэм теухуа законыр. Абы ипкъ ит-
кIэ, дэ диIэщ къэралыбзэу щы: адыгэб-
зэр, балъкъэрыбзэр, урысыбзэр. Ахэр я 
хуитыныгъэкIэ зэхуэдэу щызекIуэн хуейщ 
республикэм и къэрал, жылагъуэ IэнатIэ 
псоми. А хабзэр гъащIэм хэпща хъу ным 

хуэунэтIауэ къэрал про-
граммэ щхьэхуи къащ-
тауэ щытащ, икъукIэ Iуэху-
гъуэ куэд къызэщIи-
убыдэу. ЗэрыгурыIуэгъуэ-
щи, закон зэхэплъхьэныр 
нэхъ тыншщ, ар бгъэ зэ-
щIэным нэхърэ. Пэжщ, ар 
езыри щызэхалъхьэм щы-
гъуэ тхузэфIэкIынум и 
инагъыр къамылъытэу 
къы щIагъэлъэIуауэ къы-
щIэкIынут. Ауэ мымащIэу 
Iуэхур къилъэхъащ емы-
гугъуныгъэми.

Псалъэм къыдэкIуэу 
жыт Iэнщи, бзэхэм я Iуэху-
хэмкIэ комиссэ е комитет, 
президентым е прави-
тельствэм егъэщIылIауэ 
зэпымыууэ щолажьэ Уры-

сейм и республикэхэм я нэхъыбэм икIи 
абыхэм я фIыгъэкIэ бзэм и Iуэхур а 
щIыпIэхэм нэхъыфIу щыдокI. АтIэми, 
«бзэр псоми ди зэхуэдэ Iуэхущ» жыпIэмэ, 
ар зыми и мыIуэхуу къыщIедзыж. Си 
 гугъэмкIэ, щIэблэ къэхъум и анэдэлъху-
бзэр егъэджыныр бзэм и Iуэхугъуэ нэ-
хъыщхьэ дыдэхэм ящыщщ. ЩIэныгъэм 
щрагъэкIуэкIа къэ ху тэныгъэхэм къагъэ-
лъэгъуащ: зи цIыху бжыгъэр мащIэ 
лъэпкъым и бзэр хъума хъун, къызэтенэн 
папщIэ хэкIыпIэрэ Iэмал нэхъыщхьэу 
щыIэр а бзэмкIэ школым щегъэджэн 
 хуейуэ аращ.

Бзэр хъума хъунымкIэ егъэджэныгъэ 
системэм иIыгъ увыпIэм, иIэ мыхьэнэм 
ехьэехуэу иджырей лъэхъэнэм къа-
лъытэ телевиденэр. Ауэ абыи адыгэ б-
зэм зэманышхуэ къыщылъысрэ? Ара-
щи, сабийр гущэм щыхэлъым къы-
щыщIэдзауэ нэхъыбэу зэхихыр адыгэб-
зэкъым. Ап хуэдэурэ кIуэмэ, зэман 
гъунэгъум къалэр къэгъэнауэ, адыгэ 
 къуажэхэми адыгэ бзэкIэ сабийхэр щы-
мы псэлъэжу хъунущ.

Мыр едгъэлейуэ къыфщымыхъун пап-
щIэ, щапхъэ къэтхьыну дыхуейщ, абы 
щыхьэт  техъуэу. 1994 гъэм Тыркум щып-
сэу адыгэхэм я деж экспедицэ дыкIуауэ 
щытащ, я бзэ, я хабзэ сытхэм ды кIэ лъып-
лъыну. Къайсэр лъэныкъуэкIэ адыгэ 
фIэкIа нэгъуэщI лъэпкъ яхэмысу къуажэ 
пщIы бжыгъэхэр щыIэщ. Абыхэм дэс ба-
лигъхэр уэрсэру адыгэбзэкIэ къыдэпса-
лъэрт, сабийхэм анэдэлъхубзэм и пIэкIэ 
яIурылъыр тыркубзэт, кIуэ, зыгуэр тIэкIу 
къагурыIуэу арат анэдэлъхубзэмкIэ. Абы и 
щхьэусыгъуэм дыщIэупщIати, къыджаIар 
мыращ: апхуэдэу зэрыхъурэ куэд щIа-
къым - иужь илъэс 15 - 20-рщ. Ар нэ-
хъыщхьэу зи ягъэу къалъытэри канал 
куэдкIэ тыркубзэкIэ къахэпсэлъыхь теле-
виденэрщ: еджапIэм макIуэри тырку-
бзэкIэ йо джэ, унэм къокIуэжри тыркубзэ 
телевизо рым йоплъ. Аращи, абы теша 
 мэхъу. Иджыри нэгъуэщI зы щапхъэ. Ин-
джылызым и Уэльс щIыпIэм щыIэщ 
лъэпкъ мащIэ, валиибзэ жыхуаIэр яIу-
рылъу. Инджылызыбзэм къыдигуэурэ 
 хэ кIуэдэж щыхъум, а лъэпкъым и интел-
лигенцэм зыкъаIэтащ, я бзэр хъума хъу-
нымкIэ къэралыр къадэIэпыкъуну къа-
гъэуву. Псом япэуи абыхэм правитель-
ствэм  паубыдар я бзэкIэ лажьэ телеканал 
къы зэгъэпэщынырщ. Валиибзэ езы-
гъэдж егъэджакIуэхэм жаIэрт апхуэдизу 
гугъу зы драгъэхьу сабийм ирагъащIэ анэ-
дэлъхубзэр жэщи махуи телеэкраным 
 къиIукI инджылызыбзэм сабийхэм зэра-
Iэпиудыжыр, апхуэдэ щIыкIэкIи я лэжьы-
гъэр псыхэкIуадэ зэрыхъур. Британием и 
правительствэм и унафэкIэ, 1980 гъэм 
 Уэльсым «ЕплIанэ канал» жыхуаIэр ира-
тауэ щытащ, валиибзэ  защIэкIэ лэжьэну, 
абы лъандэри валиибзэр ассимиляцэм 
пэщIэтыф хъуащ.

Ди бзэр тхъумэнымкIэ, абы и къарум 
хэдгъэхъуэнымкIэ ахэри хэкIыпIэфI дыдэ 
хъунут.

БИЩIО Борис,
филологие щIэныгъэхэм я доктор.

«Гъуазэр»  зи
гъуэгугъэлъагъуэ

Лъэпкъым  и  Iуэхур
дэкIын  папщIэ

щIэддзат. Абгъуэм япэу къи-
лъэтыкI гъатхэ бзу шырхэм 
дахуэдэт, дамэ къыттекIами 
ярейуэ дыгуфIэрт.

ТХЫЛЪЫМПIЭ напэ куэ-
ди мыхъу а зы тхылъ цIыкIум 
зэIэпытхыу деджэрти, зы ма-
хуэм зым ар унэм здихьырт, 
къыкIэлъыкIуэм нэгъуэщIым 
ириту дыкъекIуэкIырт - щIэх 
къызылъымысым и жа гъуэ 
хъууэ. Зэпэубыдауэ зетхьэ 
тхылъыр здэщыIэ унагъуэхэм 
ды щыкIуи къэхъурт. Зы хэкIыпэ 
гуэр къэлъыхъуэн хуейт: IэкIэ 
дгъэбэгъуэн е тредгъэдзэн. 
Нобэ хуэдэу тхыгъэхэр зэрагъэ-
багъуэ техникэ дэ диIакъым, 
ауэ и шэрхъыр IэкIэ зэрашэу 
щыIа Iэмэпсымэм хуэдэ абы 
щыгъуэм къэдгъэсэбэпри, ди 
тхылъ лъапIэ цIыкIур нэхъыбэ 
тщIат. 

Нахуэу урилэжьэну, уи бзэр 

ЦIыхур къызыхэкIа лъэп-
къыр къэзыгъэлъагъуэр  
 къ ы  щалъхуа щIыпIэракъым,  
атIэ къэзылъхуа адэ-анэмрэ 
зэрыпсалъэ бзэмрэщ, зэри-
хьэ хабзэрщ. Дунейм укъы-
зэрытехьэрэ зэхыумыха  дэт-
хэнэ зы бзэри балигъ ухъуа  
нэужь зэбгъэщIэну тынш-
къым, ар уи анэбзэ ирехъу,   ха-
мэбзэ ирехъу. Хэхэс адыгэхэм 
адыгэбзэр зрагъэщIэныр 
 гугъу щIэхъури аращ. Тыркум 
телефон, телевизор, интернет 
къыщыщемыжьэм, цIыхухэр 
нэхъ зэкIэлъыкIуэу, зэрылъа-
гъуу, щызэхыхьэкIи адыгэб-
зэр нэхъ къагъэсэбэпу щы-
тащ, уеблэмэ а лъэхъэнэм 
тыркубзэр фIыуэ зымыщIэ 
нэхъыжь куэд щыбгъуэтынут 
а къэралым. 

ЗЭМАНЫМ зиужьыху, щIалэ-
гъуалэр еджэн, лэжьэн папщIэ, 
къалэшхуэхэм дэтIысхьэу щIа-
дзащ. Апхуэдэурэ я унагъуэм,  
я лъэпкъым, я къуажэм пэIэ-
щIэ щыхъум, здэIэпхъуа щIы-
пIэм къыщекIуэкI бзэм нэхъ  
ирипсалъэурэ, адыгэбзэр Iэ-
щIыб яфIэхъуащ икIи зыхэс 
лъэпкъхэм яхэшыпсыхьу хуе-
жьащ. Ар Тыркум и мызакъуэу, 
адыгэ хэхэс здэщыIэ дэтхэнэ 
зы щIыпIэми нобэр къыздэсым 
къыщокIуэкI. Абы къыхэкIкIэ 
я бзэр ямыгъэкIуэдыжыпэу 
яхъумэныр мыхьэнэшхуэ зиIэ 
Iуэхугъуэщ икIи къалэн гугъущ. 

Хэхэсхэм адыгэбзэр егъэ-
джынымкIэ сыт щIэн хуейр, 
дауэ  узэрыбгъэдыхьэнур а 
Iуэхум? Мы упщIэхэм псо-
ри арэзы къэзыщIын жэуап 
тхуе тынкъым, ауэ, дэ дызэре-
плъымкIэ, хэхэсхэм адыгэб-
зэр зэраджынымкIэ  методи-
кэ щхьэхуэ щыIэн хуейщ икIи 
а методикэр адыгэр зэрыс 
щIыпIэм, абы зэрыщыпсалъэ 
бзэм елъытауэ зэхэлъхьап-
хъэщ. Ди лъэпкъэгъухэр зэрыс 
къэралыгъуэхэм дэтхэнэ бзэр 
къыщагъэсэбэпми пщIэуэ, 
а бзэхэм я гъэпсыкIэр ады-
гэбзэм къызэрыщхьэщыкIым 
ипкъ  иткIэ, зыIущIэну гугъуехь-
хэр къыбгурыIуэу егъэджын 
 хуейщ. Псалъэм папщIэ, нэ-
гъуэщI бзэкIэ псалъэуха псокIэ 
къэпIуатэ хъунур, адыгэбзэм 
зы псалъэкIэ зэфIегъэкI:

Сыноплъ – Ben sana 
bakyorum

Сыкъыбдофэ – Ben seninle 
dans ediyorum

Адыгэбзэр зэрадж тхылъ 
куэд хэкум къыщагъэсэбэп, 

ауэ абыхэмкIэ хэхэсхэм 
адыгэб зэр ебгъэщIэну тынш-
къым. Сыт щхьэкIэ жыпIэмэ, 
адыгэбзэр зыдж хэкурысымрэ 
хэхэсымрэ зыкъым. Япэрауэ, 
адыгэ хьэрфылъэр кирилл ал-
фавитым тету зэрызэхэлъхьам 
къыхэкIкIэ, къэралым къыща-
гъэсэбэп тхыпхъэм тохуэри, 
хэкурысыр тыншу еджэн, хуо-
жьэ. ЕтIуанэрауэ, хэкурысым 
адыгэбзэр и унагъуэми, еджа-
пIэми, уэрамми щызэхех, 
къыщигъэсэбэпын утыку йо-
хуэри, Iэмалыншэу зэри-
гъэщIэн, ирипсэлъэн хуей 
мэхъу.  Хэхэс адыгэм уеплъмэ, 
гугъу ехьу  зригъэщIа адыгэб-
зэр зэрыщымыгъупщэным 
елIэ лIэн, уеблэмэ къыщи-
гъэсэбэпын утыкури езым къи-
лъыхъуэжын хуей мэхъу. Абы 
къыхэкIкIэ, хэхэсхэм адыгэб-
зэр ебгъэджын папщIэ, бгъэ-
дыхьэкIэ щхьэхуэ щыIап-
хъэщ. Дэ къызэрытлъытэмкIэ, 
япэрауэ, дуней псом хамэбзэр 
 щаджкIэ, бзэщIэныгъэм те-
ухуауэ дерсхэр А1, А2, B1, B2, 
C1, С2 жыхуиIэу зэрызэхэхам 
хуэдэу, адыгэбзэри абы ещхьу 
зэгъэзэхуэн хуейщ: 

• ПэщIэдзэ щIэныгъэ (A1, A2)
• Курыт щIэныгъэ (B1, B2)
• ЩIэныгъэ куу (C1, C2) 
Ауэ дэтхэнэ зы Iуэхури ща-

ублэкIэ, зы лъабжьэ гуэ-
рым  зэрытращIыхьым ещ-
хьу, апхуэдэ программэ бгъэ-
хьэзырын ипэ, адыгэбзэм 
и грамматикэр зэрыщыту 
тыр кубзэкIэ тхыжауэ, лъаб-
жьэ хуэщIын хуейуэ къыдо-
лъытэ. АбыкIэ сэбэп къытхуэ-
хъунущ бзэм елэжь щIэны-
гъэлIхэм хамэбзэр (етIуанэ 

ЗэрытхузэфIэкIкIэ защIыдогъакъуэ

бзэр) джынымкIэ ятха мето-
дикэ зэмылIэужьыгъуэхэм да-
хэплъэрэ, абыхэм ящыщ те-
гъэщIапIэ тщIымэ. 

Хэкум дыкъикIауэ Тыркум  
илъэс бжыгъэкIэ адыгэбзэ-
кIи урысыбзэкIи щедгъа-
джэ щыхъум, дэри, зи гугъу 
тщIа Iуэхушхуэм тхузэфIэкI 
лэжьыгъэкIэ дыхыхьэну му-
рад тщIащ. Абы къыхэкIкIэ 
ди лъэпкъэгъухэм папщIэ 
адыгэб зэм и грамматикэр 
тыркубзэкIэ къэзыгъэлъа гъуэ 
тхылъ дгъэхьэзыращ. Ди Iэда-
къэщIэкIыр, адыгэбзэр етIуа-
нэ бзэуэ щрагъэджкIэ, щIэ-
дзапIэ, курыт, куу гъэпсыкIэм 
елъытауэ ягъэхьэзырыну лэ-
жьыгъэм лъабжьэ хуэхъуну  
къыдолъытэ. ЩIэныгъэр и 
 лъабжьэу зэхэлъхьа зэрыхъу-
ам и фIыгъэкIэ, мы тхылъыр 
еджапIэхэми егъэджакIуэхэр 
щагъэхьэзыр еджапIэ нэ-
хъыщхьэхэми (университетхэ-
ми) къыщыбгъэсэбэп хъу-
нущ. Ди IэдакъэщIэкIыр, 
псом нэхъапэу зыхуэгъэ-
зар Тыркум ис адыгэхэрами, 
абы и мыза къуэу, тыркубзэр 
зыщIэу адыгэбзэр зыджыну 
мурад зиIэ дэтхэнэ зы цIыху-
ми хуэщхьэпэнущ. Тхылъыр 
щызэхэтлъхьэм, Тыркубзэмрэ 
хамэбзэмрэ джынымрэ къе-
гъэщтэнымкIэ и къэпщытакIуэ 
центр  TME R-ым къыдагъэкIа 
тхылъхэр, Гениш Аюб урысыб-
зэ зыщIэу тыркубзэ зыджы-
нухэм ехьэ лIауэ игъэхьэзыра 
«Тыркубзэм и грамматикэ» 
тхылъыр, абы нэмыщI урысыб-
зэр хамэбзэу егъэджынымкIэ 
къагъэсэбэп методикэхэм да-
хэплъэурэ ттхащ. 

Адыгэбзэм и грамматикэм 
те лэжьыхьа щIэныгъэлIхэу 
Урыс Хь., Джаурджий Хь, Iэ-
мырокъуэ И. сымэ я Iэда-
къэщIэкIхэри, хэкум адыгэб-
зэ щаджкIэ зэрылажьэ тхылъ-
хэри тегъэщIапIэ тщIащ. Ды-
зэрыт илъэсым и кIэм нэмысу 
фи пащхьэ къитлъхьэну 
тхылъыр тыркубзэр зыщIэ 
дэтхэнэ зы цIыхуми, и унэм 
щIэмыкIыу, адыгэбзэр езыр-
езыру зэрызригъэщIэфын «Iэ-
мэпсымэу» жыпIэми хъунущ. 
Абы и мызакъуэу, адыгэб-
зэр зыщIэу зыщыгъупщэжа-
хэм, ирипсэлъэфу, ауэ тхэкIэ-
еджэкIэ зымыщIэхэм е мащIэу 
ящIэрэ я щIэныгъэм хэзыгъэ-
хъуэну хуейхэми дэIэпыкъуэ-
гъу яхуэхъунущ. Тхылъым иты-
нухэм кIэщIу  утепсэлъыхьмэ, 
япэ Iыхьэр хьэрфхэм я тхыкIэм, 
я къеджэкIэм, я къэпсэлъыкIэм 
теухуащ. ЕджакIуэхэм нэхъ 
 къагурыIуэн щхьэкIэ хьэрф 
къэс укъызэреджэнур латин 
хьэрфкIэ къэгъэлъэгъуащ, ауэ 
латин тхыбзэм хьэрфхэм и къе-
джэкIэм ухишэ фIэкIа, иужь кIэ 
тхылъым ущрихьэлIэнукъым. 

Абы нэмыщIкIэ нобэрей зэ-
маным бзэр щаджкIэ къа-
гъэ сэбэп технологиехэр зы-
дэд гъэIэпыкъуурэ, хьэрф 
къэс  видео яхуэдгъэхьэзыр-
ри QR-код яхуэтщIыжащ. Мы 
бгъэдыхьэкIэм и фIыгъэкIэ, 
еджакIуэм и телефоныр QR-
кодым триубыдэмэ, хьэрф-
хэмрэ псалъэхэмрэ къабзэу 
я къэпсэлъыкIэм едаIуэурэ 
езым къипсэлъыжыфу зри-
гъэсэфынущ. ИужькIэ хуей-
мэ, къытригъэзэжурэ, хуей-
мэ, къигъэувыIэурэ, псалъэхэм 

я тхыкIэмрэ я мыхьэнэхэмрэ 
мыпIащIэу зригъэщIэфынущ. 

Тхылъым щхьэкIэ дгъэ-
хьэзыра видеохэм ящыщу ща-
пхъитI къитлъхьащи, иджыпсту 
щыщIэдзауэ фихьэу адыгэб-
зэр зэвгъэщIэн къыщIэв-
дзэ хъунущ. Адрей видеохэр 
тхылъым и гъусэу къыдэд-
гъэкIынущ. Ап хуэдэу, Iэмал 
зэриIэкIэ, еджакIуэхэм бзэр 
къызэрыгъэ сэбэпын лъаб-
жьэ яхуэдухуэну дыхэтащ. 
Мып хуэдэ Iуэху еплъыкIэр 
еджакIуэхэм гъэщIэгъуэн ящы-
хъуну, адыгэбзэм нэхъ дихьэхы-
ну, и джынри нэхъ псынщIэ 
ящищIыну къэтлъытащ. «Хьэр-
фылъэ» Iыхьэр зэфIэкIа 
иужь, грамматикэм хохьэри 
щыIэцIэхэм, плъыфэцIэхэм, 
бжыгъэцIэхэм, цIэпапщIэхэм 
я закъуэ, куэд бжыгъэхэм, па-
дежхэм, глаголым, нэ гъуэщI 
темэ куэдми куууэ тыркуб-
зэкIэ дыщытопсэлъыхь. Къэ-
тIуатэ темэхэм теухуа щапхъэ-
хэр, псалъэуха къудей мы-
хъуу, адыгэ псэлъэжьхэмкIэ, 
усэхэмкIэ, псысэхэмкIэ, уэрэд-
хэм кIэ къыщыдгъэлъэ гъуащ. 
Псоми я мыхьэнэр тыркуб-
зэкIэ якIэщIэттхэжащ. Абы нэ-
мыщIкIэ еджакIуэр теорием 
къеджэ къудей  мыхъуу, зри-
гъэщIар занщIэу къигъэ-
сэбэпын папщIэ, темэ къэс 
зэлэжьын хуей упщIэхэр, зэ-
ридзэкIын хуей псалъэуха-
хэр, псалъэзэблэдзхэр дэщIы-
гъущ. Пэжу ищIарэ имыщIарэ 
зыкъипщытэжын папщIэ лэ-
жьыгъэхэм я жэуапхэри я гъу-
сэжщ.

Мы тхыгъэм зи гугъу  
щыфхуэтщIа тхылъыр цIы-
хуитI къудейм ди Iэда-
къэщIэкIщ. Абы дыщелэжьым 
ди щIэныгъэм и мызакъуэу, 
ди зэманымрэ ди къарумрэ 
щIыхэтлъхьам и щхьэусыгъуэр 
зы закъуэщ - Тыркум щыпсэу 
ди лъэпкъэгъу лъапIэхэм ди 
бзэр яхъумэжын папщIэ зэрыт-
хузэфIэкIкIэ защIэдгъэкъуэну 
аращ. Езыхэми зрагъэлIалIэрэ 
адыгэбзэр ямыгъэкIуэдыжу 
зрахьэжыфмэ, ди мурадыр 
къыдэхъулIауэ дыбж хъунущ. 

Дэ бзэр тхъумэмэ, езыми ды-
къихъумэжынущ!

ГЪУЭГУНОКЪУЭ Лизэ,
ТЭНАЩ Тамарэ.

Тырку Республикэ

зэбгъэщIэжыну а зэманым уху-
иттэкъым. АрщхьэкIэ зи бзэр 
зыщIэж, тхэф, еджэф щIалэ 
гуп Хасэ унафэкIэ делэжьырт 
я анэдэлъхубзэр ди лъэп-
къэгъухэм едгъэщIэжыным. Сэ 
къыслъыса хьэблэр «Дикмен» 
лъэ ны къуэрт.  Куэд дэмыкIыу, 
къэралыгъуэр зыIэщIэлъхэм 
ди лэжьыгъэри ди гугъэ хэри 
къыттракъутэжат.

Илъэс щэ ныкъуэ дэкIауэ, 
Къайсэр Эрджиес универси-
тетым литературэмкIэ и фа-
культетым «Адыгэбзэ» къу-
дамэ къыщызэIуахащ. Егъэ-
джакIуэхэр ХэкумкIэ къызэри-
кIынур щызэхэсхым, сэри 
сапежьэну мурад сщIащ, тыр-
кубзэ ямыщIэмэ, зыхуэныкъуэ 
щыIэмэ, садэIэпыкъуну.

Гъатхапэм и 8-м, ЦIыхубз-
хэм я дунейпсо махуэ лъа-
пIэм, удз гъэгъакIэ абыхэм се-
хъуэхъуну мурад сщIащ. Ды-

зэрихабзэу, хъуэхъу псалъэ да-
хэхэр тыгъэм дэщIызгъуну си 
гугъэу, зы тхылъымпIэ цIыкIуи 
къисхащ. Ауэ  сыт хуэдэб-
зэ зэрыстхынур?! Латин хьэр-
фхэр зи лъабжьэ тыркубзэм-
кIэ стхымэ, тыгъэр зыхуэгъэза-
хэм  къагурымыIуэнкIэ хъунущ. 
Кириллицэм тет адыгэбзэра-
мэ, апхуэдиз илъэс дэкIа-
уэ сэ езым зэгъэкIуауэ схуэт-
хыну?! Сытми, сетIысылIэри, 
сегугъу пэурэ стхащ. ПэщIэдзэ 
классым кIуа гъащIэ, еджэкIэ 
зэзыгъащIэ къудей ныб-
жьыщIэм хуэдэу  стхырт, щыу-
агъэ хэлъмэ, къысхуагъэгъуну 
сащыгугъыу.

Ныбжьэгъу къысхуэхъуа-
хэм  я деж лъагъунлъагъу сы-
кIуащ махуэ гуэрым. Тхылъым-
пIэм тестхауэ щыта тхы-
гъэм щыуагъэ куэд хэфлъэ-
гъуауэ пIэрэ жысIэу, си 
пса лъэр къыщезгъа жьэм, 

Анэдэлъхубзэм  уеIэт

Гъуэгугъэлъагъуэ тхуэ-
хъуауэ щы та, «Букварь» 
жиIэу зытета тхылъ цIыкIур 
къызэрытIэрыхьэрэ илъэс  
щэ ныкъуэ нэхърэ нэхъыбэ 
блэ кIагъэнщ. Ди анэдэлъхуб-
зэм дрип сэлъэф къудейуэ 
арати, абы ит су рэтхэм дэщIы-
гъуа хьэрфхэр щапхъэ тхуэ-
хъури, куэд дэмыкIыу еджэн 

«Сыт а жыпIэр?! Уи тхыкIэр си 
адэм итхам хуэдэу къысщы-
хъуу, а махуэм и фэеплъу 
згъэтIылъащ, ухуеймэ. Сы-
къыпхуеджэжынти», - щыжи-
Iэм сригуфIащ. Сытегузэвыхьу 
псалъэ зырызурэ стхар ма-
къ дахэкIэ зэ пыщIауэ къыщи-
гъэIум, гурыщхъуэ сигъэщIу, 
сыщIэупщIащ: «Мы узэджар 
пэжу а стхарат»? ТхылъымпIэр 
къысхуишийри, сигу игъэзэ-
гъащ. Ар Хэкум къикIа егъэ-
джакIуэхэм ящыщ Къербэч Ма-
ринэт. ФIыщIэ ин хузощI, абы 
къызжиIахэм я ужькIэ сигурэ 
си псэрэ зэрыгъуэтыжауэ, си 
анэдэлъхубзэм сыхуэмыIэзэ-
ми, си гурылъхэр нэхъ  тегуш-
хуауэ стхыным ар лъабжьэ 
хуэ хъуащ. Иужьрей илъэси-
тIым стхахэр зэхуэсхьэсыжа-
уэ иджы зы тхылъ къыдэзгъэ-
кIыну си мурадщ. Сэ хьэ-
къыу спхыкIащ уи анэдэлъ-
хубзэм уримытхэжыфыным, 
уре мыджэжыфыным  гуауэ 
зэрыпылъыр. 

ТОКЪМАКЪ Айдын, 
Истамбыл къалэ. 

Адыгэ
хэхэсхэр

Егъэджэныгъэр 
зи псэм хэлъ

ДЭ ЛЪЭПКЪЫБЭ хэгъуэгум 
дыщопсэу. Лъэпкъхэр бзэ зэ-
щымыщкIэ мэпсалъэ. Ахэр 
зэзышалIэр урысыбзэращ. Абы 
къыхэкIыу, еджапIэм деж уры-
сыбзэмрэ адыгэбзэмрэ зэпы-
щIауэ идогъэдж. Адыгэ литера-
турэмрэ урыс литературэмрэ 
зыдопх, зэпыдощIэ, тхакIуэхэм 
я тхыгъэхэр зыдолъыт. Бзи-
тIымкIи идогъэкIуэкI дерсхэр, 
ауэ бзэ зэхэпхъакIэ сабийр 
бгъэпсэлъэну Iэмал иIэкъым.

Бзэм и къабзагъым укIэ-
лъыплъын, ар сабийхэм ядэ-
пIыгъын хуейщ. Сыту жыпIэмэ, 
бзэ зэхэпхъам сабийхэр бзэ-
мыIуу къигъэнэнущ. Адыгэб-
зэкIэ упсалъэрэ - къабзэу пса-
лъэ, урысыбзэ къыхыумыгъа-
хуэ. УрысыбзэкIэ упсалъэми - 
ап хуэдэ къабзэщ. Ар сыт 
щыгъуи дгъэзэщIэн хуей къалэ-
ну солъытэ.

Егъэджэныгъэм пыщIа дерс-
хэм и мызакъуэу, лъэпкъым 
Iурылъ бзэ дахэм, щIэблэр зэ-
рагъасэ бзэ гуакIуэм, тхыдэ 
хъыбархэр къызэраIуэтэж бзэ 
хэплъыхьам хуэныкъуэщ ди са-
бийхэр. Ахэр егъэсэн хуейщ 
лъэпкъ уэрэдыжьхэр щашэщI-
кIэ, гум хыхьэ псалъэхэр къы-
щIагъалъэрэ я гущIэм лъэIэсу, 
лъэпкъ хъуэхъу щIэращIэхэр 
къыщапсэлъкIэ, жьабзэ дахэр 
жьгъырууэ зыхащIэу, лIыхъужь 
уэрэдхэр щаукъуэдийкIэ, ныб-
жьрей ежьукIэ пэджэжрэ 
адыгэбзэр джэрпэджэжу зэIэ-
пахыу, зэрылъэпкъыу щIэдэIуу, 
зэрылъахэу зэлъащIысу. 

Лъэпкъым и купщIэщ адыгэб-
зэр. Ар ди адэжьхэм лIэщIы-
гъуэхэм къыпхрахащ, яхъумэ-
фащ. Адыгэбзэ дерсхэм деж 
цIыкIухэм яжыдоIэ ди нэ-
хъыжьхэм бзэр зэрахъумар, 
зэрамыгъэкIуэдар, зауэ мафIэ 
лыгъейм къызэрыпхрахыфар. 
ИкIи ягурыдогъаIуэ бзэм и зе-
хьакIуэу адэхэм я ужь езыхэр 
зэриувэнур. Бзэм и къуэпсхэр 
къызыхэкIыр цIыхубэращ, бзэр 
къэзыгъэщIыр лъэпкъращ. 
Абы къыхэкIыуи бзэм и зехьа-
кIуэу дэтхэнэ цIыхури лъэпкъым 
хэтын хуейщ. Бзэм зиужьын, 

Си лъэпкъ
Гугъуехь куэд уи фэм дэкIащ
Си псэу си Хэку дыщэм.
Хьэзаб куэдри уэ бгъэващ,
Си адыгэ лъэпкъым.
Тенджыз ФIыцIэм урашащ
Лъэпкъ и щIэлъэныкъуэр,
ХъугъуэфIыгъуэ хагъэсыну
ЖаIэурэ гъэпцIагъэу.
Хэти хышхуэм итхьэлащ,
Хэти лIащ мэжалIэу,
ЦIыху мин бжыгъэр тебгуэшащ
ЩIы хъурейм жьуджалэу.
Зы абыхэм яхэмыт
Хэкур игу имылъу -
Щагъэсэнут я сабийр
Iуащхьэмахуэ лъапэм.

Адыгэбзэ
Адыгэбзэу бзэ дахащэ,
Къуршыпс цIыкIуу зи 

гур къабзэ,
Нэхущ бзууэ уобзэрабзэ,
Уи бзэ IэфIми куэд етхьэкъу.
Анэм и бзэу сэ сIурылъ
Сропагэ уи дахагъэм.
Адэм и бзэу си псэм хэлъ,
Гъэр сэ сещIыр узэхэсхым.
Уэ узиIэм зыхызощIэ
Ди Тэрчыжь и гумащIагъыр,
Ди Къуршыжьхэм я дахагъыр,
Iуащхьэмахуи и лъагагъыр.
УзимыIэм си нэр набгъэщ,
Сэ срещхьщ цIыху дэхуэхам.
УсIурылъым си лъэр жанщ,
Си лъэпкъ 

уардэри мыкIуэдынщ.

Си щIыналъэ
Мывэжь къырхэр зэжьэхэуэу,
Тэрчыжь уэрым ирехьэх
Илъэс щитIым унэсами,
Си къуажэжьыр псэм ухэлъщ.
Сыт и уасэ ди бгы щхъуантIэм,
Сыт и уасэ ди псы уэрым,
Насыпышхуэ къызыдэкIуэу
Ди нэхъыжьхэу унэм щIэсхэм.

Мэзым укIуэмэ, пэу щхъуантIэм
Удехьэхыр и дахагъым,
Тэрч къыхихуу жьыбгъэ 

къабзэр
Хуохъур хущхъуэ узу Iэджэм.
Уезэшами – уегъэпсэху,
Уи гур узу къыпщыхьами,
Шэч хьэмылъу уещI нэхъыфI
Си псэм хуэдэу си Тэрчыжь.
Илъэс минкIэ уежэхами,
Уи псыр зэи имыухын,
ГъащIэу сиIэр сухами,
Си гум зэи уимыхун.
Къуажэ дахэу си ХьэпцIей
Къуажэу щыIэм уралейщ.
Гъагъэ, хэхъуэ, зыкъэужь.
Жылэжь Iумахуэу си ХьэпцIей.

ГъащIэ
ЗыщIигъауэм къыщIэужу

 псышхуэм
Жыг къудамэ цIыкIур 

кърехьэх.
Зэми щIоуэ, итхьэлауэ 

псыдзэм,
Зэми къыщIоужри ирехьэх.
Изогъэщхь а псышхуэр 

сэ ди гъащIэм
Жыг къудамэр - цIыхуу 

дунейм тетым.
Хэти зыщIегъауэри 

а псышхуэм,
ЗэпросыкIри, къыхокIыж 

гуфIэжу.
Языныкъуэхэр ирехьэ 

псы архъуанэм,
Куэдрэ, куэдрэ абы щоджэрэз.
Хэти и къарур полъэщ а 

псыдзэм,
Адрейм ар Iехри къыхедзыж.
Сэ сыхуейщ ди гъащIэ псыдзэм
Зыри къарууншэ имыщIыну,
Псоми къалэжьыфыр

 яшхыжыфу
ГъащIэ гъуэгум пщIэ 

яIэу тетыну,
Дунеишхуэм и IэфI зыхащIэну.

ЩОДЖЭН  Заремэ.

Щоджэн (Къущхьэбий) 
За ремэ Зулымбий и пхъур 
Тэрч щIыналъэм хыхьэ  
Хьэ мидей (ХьэпцIей) къуа-
жэм къыщалъхуащ. Жы-
лэм дэт курыт школыр фIы 
дыдэу къи ухри, и щIэны-
гъэм щыпищащ  Къэбэр-
дей-Балъкъэр къэрал уни-
верситетым и тхыдэ-фи-
лологие фа культетым и 
адыгэбзэ къудамэм.

ЕДЖЭНЫР ехъулIэныгъэ-
кIэ зэфIиха нэужь, Заремэ 
щалъхуа щIыпIэм игъэзэ-
жащ икIи Махъсидэ Залым-
хъан и цIэр зэрихьэу я 
 къуажэм дэт курыт школым 
лэжьэн щыщIидзащ, 
 ады гэб зэмрэ литерату-
рэмрэ класс нэхъыжьхэм 
яригъэджу. ЩIэ ныгъэфI 
зыбгъэдэлъ егъэджакIуэр, 
щIэблэм я гъэсакIуэ IэкIуэлъакIуэр илъэс 33-кIэ пэрытащ а Iэ-
натIэм, ехъулIэныгъэфIхэр зыIэригъэхьэу. ЕгъэджакIуэми и 
гъэсэнхэми мызэ-мытIэу жыджэру зыкъыщагъэлъэгъуащ рес-
публикэ, щIыналъэ зэпеуэхэм, увыпIэфIхэр къыщахьу. Жэуап-
лыныгъэр зыхищIэу зыпэрыта лэжьыгъэм къыдэкIуэу, Заремэ 
щIыналъэм щекIуэкI жылагъуэ Iуэхухэми жану хэтащ. Апхуэдэ 
лэжьыгъэфIхэм щыхьэт тохъуэ Щоджэным къыхуагъэфэщауэ 
щыта щIыхь, фIыщIэ, щытхъу тхылъ куэд. Абыхэм яхэлъщ 
егъэджэныгъэмкIэ щIыпIэ IэнатIэм, курыт школым я уна-
фэщIхэм, профсоюз зэгухьэныгъэм, КъБР-м и ХэхакIуэ комис-
сэм къабгъэдэкIахэр.

Заремэ унагъуэщ, щхьэгъусэ, бынищрэ къуэрылъху- 
пхъурылъхухэмрэ иIэщ.

Щоджэныр усэ тхыным куэд лъандэрэ дехьэх. Хэкупсэ зыIут 
бзылъхугъэм и къалэмыпэм къыпыкIахэм ящыщ фи пащхьэ 
идолъхьэ.

ТАМБИЙ Линэ.

 хъума хъун, ефIэкIуэн папщIэ 
зэрыадыгэ лъэпкъыу я зэ-
фIэкIи, я къаруи, я мылъкуи 
щымысхьу зызэщIагъэкъуэн 
хуейщ.  Апхуэдэ гупсысэхэм 
еджакIуэ цIыкIухэр щIыдо-
гъэдэIу, гукъинэж зэрахуэхъу-
ным дыхущIокъу.

Ди лэжьыгъэр къапщтэмэ, 
дерс къэскIэ цIыкIухэм гукIи 
псэ кIи захыдогъащIэ - «Адыгэу 
зыплъытэжмэ, пIурырелъ 
адыгэбзэр. ЕгъэфIакIуэ, зе-
гъэужь анэбзэм!». Адыгэбзэр 
лъэпкъым и псэщ, и бзэщ. Абы 
уещI хэкупсэ, укъегъэхъу лъэп-
къыпсэу. 

Ди къуажэр - Хьэгъунды-
къуейр (Али-Бэрдыкъуэ) черкес 
усыгъэм и гущапIэу ялъытэ. Мы 
къуажэм къыдэкIащ адыгэ 
тхакIуэ, усакIуэ тIощIым нэбла-
гъэ. Ахэр къуажэм я напщIэ-
телъщ, я гушхуапIэщ. Ар щап-
хъэгъэлъагъуэу зэрыримыкъу 
щы Iэкъым, абыхэм я лъэужь 
уиувэныр пщIэшхуэ зыпылъ Iуэ-
хугъуэщ. Абы къыхэкIкIэ, ди 
еджапIэм «Псынэ» кружокыр 
щолажьэ.

Абдеж сабийхэм я япэ усэхэр 
щагъэIу, я гурыщIэхэр, я 
 гу щIагъщIэлъ хъуэпсапIэхэр 
усэ бз экIэ къатIэщIу зрагъасэ, 
адыгэбзэм къыхэщыпыкIа пса-
лъэ дахэхэр зэрагъэкIу, зэпа-
щIэ.

Аращ усакIуэ хъунур къы-
зэрежьэр. ИкIи, усыгъэм и лъа-
гъуэ нэхум теува дэтхэнэ сабий-
ри догъэгушхуэ. Къинэ мы-
щIауэ, ди сабийхэм адыгэб-
зэкIэ зэпеуэ куэдым зыкъыща-
гъэлъагъуэ, сочиненэ гъэщIэ-
гъуэнхэр я Iэдакъэ къыщIокI, я 
гум илъыр къатIэщIыфу идо-
гъасэ. 

Дерсыр классым ущIэсу еб-
гъэкIуэкIыныр Iуэху щхьэхуэщ. 
Ауэ сабийр бгыщхьэм дэпшрэ, 
хэт бгыпэм тесу, хэт мывэшхуэм 
кIэрысу, хэти бгы гъуанэжьым 
къиплъу я къуажэм тепсэлъыхьу 
сочиненэ щатхкIэ, ар нэгъуэщI 
Iуэхущ, нэгъуэщI бгъэдыхьэ-
кIэщ. Сабийм и гурыщIэм 
щIэлъыр къыщитIэщIыр аб-
дежщ, и адыгэбзэри нэхъ да-

хэу, нэхъ шэрыуэу къызди-
гъэIурыщIэри а дакъикъэхэ-
ращ.

Апхуэдэ Iуэху зехьэкIэр фIы 
дыдэу къагурыдогъаIуэ дэтхэнэ 
сабийми, аращ адыгэбзэм 
пщIэ хэха щIыхуащIыр, увыпIэ 
лъагэ щIратыр. Аращ а гупсысэ 
узыншэхэр еджакIуэхэм я хьэл-
щэнми, я зэхэщIыкIми хэтпщэ-
ну дыщIыпылъыр. 

Дерсхэр методикэ, гъэсэны-
гъэ я лъэныкъуэкIи зэщIэIулIа-
уэ ядот, Iэмал зэхуэмыдэхэмкIэ 
доузэд, лъэкIыныгъэу дгъуэтыр 
идохьэлIэ. Шэрыуэу псэлъэфу, 
жьабзэ дахэ яIурылъу, я 
гупсысэр адыгэбзэкIэ къаIуэтэ-
фу идогъасэ. ЯфIэгъэщIэгъуэ-
ну кружок зэхуэмыдэхэм езы 
цIыкIухэри къокIуэ, тхыдэм еп-
ха лэжьыгъэхэр ягъэзащIэ, 
IуэрыIуатэр зэхуэхьэсыным и 
ужь итщ.

«Дыщэр хыфIэдзи уи бзэр 
къэщтэж», - жиIащ пасэрейм. 
Лъэпкъыр зыIэтыр и бзэщ. Бзэр 
лъэпкъ дамыгъэщ, щIэблэм и 
дамэщ. Ар анэшэм щIыгъуу 
къыппкърохьэри, уи бзэр кIэрэ-
хъуэху уи гъусэщ, уи гужьыдэ-
гъэкIщ, уи гупсысэр сэтей къэ-
зыщIщ, гъащIэ Iэпэгъуу уи 
 гъуэгугъэлъагъуэщ. Бзэр пIу-
ры хуамэ, уи дунейр бгъун лъауэ, 
уеблэмэ быухауэ аращ. Абы 
къыхэкIыу, адыгэбзэкIэ езы-
гъаджэ дэтхэнэ егъэджа кIуэми 
ди лэжьыгъэр, а Iуэху еплъыкIэр 
доухуэ. 

Адыгэбзэр джыныр егъэ-
фIэкIуэным мыхьэнэ пыухы кIа 
ириту мэлажьэ Хьэбэз райо-
ным и методкабинетри, абы и 
унафэщI Къуныжь Раи. Илъэс 
къэс еджапIэхэм деж щра-
гъэкIуэкI район семинархэр, 
«Iэнэ хъурейхэр», дерс зэIуха-
хэр, щIэныгъэ-практикэ конфе-
ренцхэр, классщIыб лэжьы-
гъэхэр, мастер-классхэр. Абы-
хэм псоми ди сабийхэр жы-
джэру хэтщ. Сабийхэр гушхуэу 
утыку ихьэфу, зыкъагъэлъэ-
гъуэфу, зыхуейр жаIэфу, уты-
кум щэныфIэу зыщаIыгъыфу 
идогъасэ. Ар куэд и уасэщ.

Адэбзэр IэфIщ, анэбзэр гуа-
кIуэщ. Абы и IэфIагъыр сабий-
хэм захедгъэщIэн папщIэ, 
адыгэбзэ къабзэкIэ дерсхэр 
зэредгъэкIуэкIыным дыху-
щIокъу. НэгъуэщIуи хъуну-
къым. Ди бзэм и дахагъым 
еджакIуэхэм гу лъедгъэтэн 
мурадкIэ, Iэмал зэмылIэужьы-
гъуэхэр къыдогъэсэбэп. Апхуэ-
дэу, анэдэлъ хубзэр нэгъуэщI 
лъэпкъыбзэхэм идопх, щIыдо-
гъэдэIу жьабзэ дахэм, пшынэб-
зэм ещхь усэбзэкIэ догъэб-
зэрабзэ. Проект лэжьыгъэ зэ-
хуэмыдэхэр адыгэбзэкIэ ядо-
гъэгъэзащIэ. Бзэр кIуэ пэтми 
нэхъ едгъэфIэкIуэн мурадкIэ, 
къэху тэныгъэ лэжьыгъэхэр 
идогъэкIуэкI, лъэпкъ тхыдэм 
ирыдогъаплъэ, щыгъуазэ дощI, 
тестхэр къадогъэщI, зэпеуэ 
зэхуэмыдэхэм хыдошэ.

Мы дунейм фIыгъэу тетыр уи 
быным хэплъхьами, анэбзэр 
IэщIэхуамэ, ахэр зыри иIысыж-
къым. Сыту жыпIэмэ, нобэ хэти 
дунейм дызэрытетыр зи фIы-
гъэр ди лъэпкъращ. Ар дэт-
хэнэми тхуэгъэзауэ ттелъ Хэку 
щIыхуэщ. Ауэ ар быпшынын па-
пщIэ узыхуейр мылъкушхуэ-
къым, зэфIэкIышхуэкъым - атIэ 
уи быным анэбзэр Iурыплъхьэн 
закъуэращ.  

КЪУЩХЬЭ Мадинэ,
илъэс 19 хъуауэ Хьэгъунды-

къуей (Али-Бэрдыкъуэ) 
къуажэм дэт езанэ курыт 

еджапIэм адыгэбзэр 
щезыгъэдж.

Анэбзэ щIыхуэр

Адыгэ лъэпкъым къыхэкIа усакIуэ щэджащэхэу Щоджэн-
цIыкIу Алий, Нало Заур, КIыщокъуэ Алим, Бемырзэ Мухьэдин, 
Нэхущ Мухьэмэд… - лъэпкъым вагъуэ мыужьыхыжу диIэ 
тхакIуэ-усакIуэхэм я IэдакъэщIэкIхэр нэгъуэщIыбзэкIэ зэд-
зэкIауэ деджэкIэ, адыгэбзэм хуэдэу ди псэм нэсынукъым. Ар 
хьэкъщ. Ар апхуэдэу щIыщытым и щхьэусыгъуэ нэхъыщхьэр 
зыщ: хамэбзэр здынэсыр ди акъылращ, анэбзэр здынэсыр 
дигуращ.

